
2017-2018 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ
ᓴᐳᔾᔨᓗᑎᒃ ᐊᑐᖅᑎᑦᑎᒋᐊᒃᑲᓂᕐᓗᑎᓪᓗ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐅᑉᐱᕆᔭᖏᓐᓂᓪᓗ

ᕿᑭᖅᑕᓂ
ᐃᓄᐃᑦ ᑲᑐᔾᔨᖃᑎᒌᖏᑦ



ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ 

(ᑲᑐᔾᔨᖃᑎᒌᖏᑦ), 

ᑮᓇᐅᔭᓕᐅᕋᓱᐊᖅᑎᐅᒐᑎᒃ 

ᑲᑐᔾᔨᖃᑎᒌᖑᒻᒪᑕ

ᑭᒡᒐᖅᑐᐃᓪᓗᑎᒃ ᑕᒫᓂ 

14,000ᖏᓐᓃᑦᑐᓂᑦ 

ᐃᓄᓐᓂᑦ ᕿᑭᖅᑕᓂ 

(ᕿᑭᖅᑖᓗᒻᒥ) ᓄᓇᓕᓐᓂᑦ 

ᓄᓇᕗᒥ, 13ᖑᓪᓗᑎᒃ 

ᓄᓇᓖᑦ ᐊᐅᓱᐃᑦᑐᕐᒥ 

ᑕᑉᐹᙵᑦ ᖁᑦᑎᑦᑐᒥ 

ᑕᐅᓄᖓ ᓴᓂᑭᓗᐊᕐᒧᑦ 

ᑎᑭᓯᒪᓪᓗᑎᒃ (ᕿᑭᖅᑕᐃᑦ).

ᐃᑲᔫᓯᐊᒃᓴᓄᑦ 
ᑮᓇᐅᔭᖏᑕ 

ᒥᒃᓵᓄᑦ 
ᐅᓂᒃᑳᑦ

ᕿᑭᖅᑕᓂ
ᐃᓄᐃᑦ ᑲᑐᔾᔨᖃᑎᒌᖏᑦ

ᓴᕿᑎᑕᐅᓂᖓ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ

ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐊᑐᐊᒐᖅ 

ᓴᕿᑦᑎᓂᖅ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᓂᑦ ᐱᓕᕆᑎᑦᑎᔾᔪᑎᒃᓴᓂᑦ

ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐱᓕᕆᑎᑦᑎᔾᔪᑕᐅᔪᖅ ᖃᓄᐃᓕᖓᓕᕐᒪᖔᑦ

ᐱᕕᖃᕐᑎᑦᑎᓂᕐᒧᑦ ᑮᓇᐅᔭᒃᓴᖅ

ᑮᓇᐅᔭᓕᕆᔾᔪᑕᐅᔪᑦ ᐅᓂᒃᑳᖏᑦ



ᑕᐃᑲᓂ ᐅᒃᑑᐸ 2016, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓴᕿᑦᑎᓚᐅᖅᑐᑦ ᓄᑖᓂᒃ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐊᑐᐊᒐᖅ 

ᓂᐅᕕᕈᑕᐅᓂᐊᕐᓗᓂ ᐊᑭᔾᔪᑎᒃᓴᓄᑦ ᐊᒻᒪᓗ ᑐᓂᐅᖃᐅᑕᐅᓗᑎᒃ ᐃᑲᔫᓯᐊᒃᓴᐃᑦ ᕿᑭᖅᑕᓂ ᐃᓄᖏᓐᓄᑦ. ᐅᓇ ᓄᑖᖅ ᐊᑐᐊᒐᖅ ᓴᕿᑕᐅᔪᖅ 

ᐃᑲᔫᓯᐊᒃᓴᓂᑦ ᑮᓇᐅᔭᒃᓴᖅ. ᐅᓇ ᐃᑲᔫᑎᓂᐊᖅᑐᖅ ᑮᓇᐅᔭᖅ ᑖᒃᑯᓄᖓ ᖃᓄᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑭᓕᖅᓱᐃᓂᐊᖅᐸᑦ 

ᐃᓅᓯᓕᕆᓂᕐᒧᑦ ᐊᒻᒪᓗ ᐱᐅᓯᑐᖃᓕᕆᓂᕐᒧᑦ ᐱᓕᕆᑎᑦᑎᔾᔪᑕᐅᔪᑦ ᐅᑯᐊ ᐃᑲᔫᑎᓂᐊᖅᑐᑦ ᕿᑭᖅᑕᓂ ᐃᓄᖏᓐᓄᑦ ᐊᒻᒪᓗ ᓴᐳᒻᒥᓗᒋᑦ 

ᐊᑯᓂᐅᔪᒃᑯᑦ ᐃᑲᔫᑎᒃᓴᐅᔪᓐᓇᖅᑐᑦ ᐃᓄᖕᓄᑦ. 

ᑮᓇᐅᔭᑦ ᐃᓯᖅᑐᓄᑦ ᐊᑐᐊᒐᖅ

ᐅᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑮᓇᐅᔭᑦ ᐃᓯᖅᑐᓄᑦ ᐊᑐᐊᒐᖅ ᓴᕿᑕᐅᓚᐅᖅᑐᖅ ᐊᑐᖅᓯᒍᑕᐅᓗᓂ ᑐᑭᓯᓇᑦᑎᐊᖅᑐᓂᑦ ᐊᒻᒪᓗ 

ᐊᑑᑎᖃᑦᑎᐊᖅᑐᓂᑦ ᑮᓇᐅᔭᓕᕆᔾᔪᑕᐅᔪᓄᑦ ᐸᕐᓇᐅᑎᓂᒃ ᐅᑯᐊ ᐃᑲᔫᑎᓂᐊᖅᑐᑦ ᕿᑭᖅᑕᓂ ᐃᓄᖏᓐᓄᑦ ᐅᓪᓗᒥ ᐊᒻᒪᓗ ᓯᕗᓂᑦᑎᓂ. ᐅᓇ 

ᐊᑐᐊᒐᖅ ᐊᖕᖏᖅᑕᐅᓚᐅᖅᑐᖅ ᑕᐃᑲᓂ ᐅᒃᑑᐸ 2016 ᐊᕐᕌᒍᑕᒫᖅᓯᐅᑎᖓᓂ ᑲᑎᒪᑎᓪᓗᒋᑦ. ᐅᓇ ᐊᑐᐊᒐᖅ ᐱᔾᔪᑎᖃᖅᑐᖅ ᐱᖓᓱᓂᒃ 

ᐊᑑᑎᖃᓗᐊᖅᑐᓂᒃ: ᐊᐅᓚᑦᑎᓂᕐᒧᑦ, ᐊᑯᓂᐅᔪᒃᑯᑦ ᓄᐊᑕᐅᓯᒪᓂᐊᕐᒪᑦ, ᐊᒻᒪᓗ ᐱᓕᕆᑎᑦᑎᔾᔪᑕᐅᔪ ᐊᒻᒪᓗ ᐃᑲᔫᓯᐊᖑᓗᓂ ᐃᓄᖕᓄᑦ.   

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᐅᓚᑕᐅᕙᒃᑐᑦ ᑕᒪᒃᑯᓇᖓ ᑲᑎᖓᓪᓗᑎᒃ ᑭᓱᑐᐃᓐᓇᓂᑦ ᑮᓇᐅᔭᒃᓴᖅᑖᑦ ᐊᒻᒪᓗ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᕐᒧᑦ 

ᑮᓇᐅᔭᒃᓴᖓ. ᐅᑯᐊ ᐃᓯᖅᑐᑦ ᑮᓇᐅᔭᒃᓴᑦ ᐊᑐᐊᒐᖅ ᑐᓂᓯᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᕐᕌᒍᑕᒫᑦ ᑮᓇᐅᔭᕆᓪᓗᒍ ᓴᓇᔭᐅᓂᖏᓐᓄᑦ 

ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓄᑦ, ᐊᑯᓂᐅᔪᒃᑯᑦ ᓄᐊᑦᑎᐊᖅᓯᒪᔪᖅ, ᐊᒻᒪᓗ ᐃᓅᓯᓕᕆᓂᕐᒧᑦ ᐱᓕᕆᑎᑦᑎᔾᔪᑕᐅᔪᓄᑦ.

ᐊᑯᓂᐅᔪᒥᑦ, ᐅᓇ ᐊᑐᐊᒐᖅ ᐋᕿᒍᑎᓂᐊᖅᑐᖅ ᓇᑭᑐᐃᓐᓇᖅ ᑮᓇᐅᔭᑦ ᐃᓯᖅᑐᓂᑦ ᐃᑲᔫᑎᒃᓴᓄᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓄᑦ ᐅᑯᐊᓗ 

ᐃᑲᔪᕐᓂᐊᖅᑐᑦ ᐊᑦᑎᒃᓯᓯᒪᓗᒍ ᐃᓄᐃᑦ ᐊᑐᓗᐊᕈᓐᓃᕐᓂᐊᕐᒪᑕ ᐊᓯᑦᑎᓐᓂᑦ ᑮᓇᐅᔭᒃᓴᓂᒃ. ᐅᓇ ᑮᓇᐅᔭᑦ ᐃᓯᖅᑐᑦ ᐊᑐᐊᒐᖅ ᓴᕿᑦᑎᓯᒪᕗᖅ ᒪᕐᕉᖕᓂᒃ 

ᓄᑖᖕᓂᒃ ᑮᓇᐅᔭᒃᓴᖏᓐᓄᑦ:

• ᐅᓇ ᐃᑲᔫᑎᒃᓴᑦ ᑮᓇᐅᔭᒃᓴᖅ, ᐅᓇᓗ ᖃᑭᔾᔪᑕᐅᓂᐊᖅᑐᖅ ᓂᐅᕕᕐᓗᑎᒃ ᐊᑐᖅᑕᐅᔪᒫᖅᑐᓄᑦ  ᑮᓇᐅᔭᒃᓴᓂ ᓯᕗᓂᒃᓴᑦᑎᓂ.

• ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ, ᐅᑯᐊ ᑐᓂᓯᓂᐊᖅᑐᑦ ᐱᓕᕆᑎᑦᑎᔾᔪᑕᐅᔪᑎᒍᑦ ᐃᓄᖕᓄᑦ.

ᓴᕿᑎᑕᐅᓂᖓ 
ᐃᑲᔫᓯᐊᒃᓴᓄᑦ 
ᑮᓇᐅᔭᒃᓴᖅ 

ᐃᑲᔫᑎᒃᓴᑦ ᑮᓇᐅᔭᒃᓴᖅ ᐃᓯᖅᑐᖅ

ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᕐᒧᑦ 
ᑮᓇᐅᔭᒃᓴᖅ ᐃᓯᖅᑐᖅ

ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᕐᒧᑦ 
ᑮᓇᐅᔭᒃᓴᖅ

ᓱᓇᑐᐃᓐᓇᒧᑦ ᑮᓇᐅᔭᒃᓴᖅ

ᐃᑲᔫᑎᒃᓴᑦ ᑮᓇᐅᔭᐃᑦ 
(ᖃᑭᒡᔪᑎᒃᓴᐃᑦ ᑮᓇᐅᔭᖅ ᓯᕗᓂᒃᓴᑦᑎᓂ)

ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ 
(ᐊᑐᖅᑕᐅᔪᖅ ᑐᓂᓯᓯᒪᓂᐊᕐᓗᑎᒃ 
ᐱᓕᕆᑎᑦᑎᔾᔪᑕᐅᔪᓂᒃ ᐃᓄᖕᓄᑦ)

2 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᐃᑲᔫᑎᒃᓴᓄᑦ ᑮᓇᐅᔭᒃᓴᖅ

ᐅᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᑐᓚᐅᖅᓯᒪᓐᖏᑕᖏᑦ ᐃᓯᖅᑐᑦ ᑮᓇᐅᔭᐃᑦ ᑕᐃᑯᖓᖅᑐᑦ ᐃᑲᔫᑎᒃᓴᓄᑦ ᑮᓇᐅᔭᒃᓴᐃᑦ 

ᐊᐅᓚᑦᑎᔾᔪᑎᒋᓂᐊᕐᓗᒋᑦ. ᐅᑯᐊ ᐃᑲᔫᑎᒃᓴᓄᑦ ᑮᓇᐅᔭᒃᓴᐃᑦ ᐱᕚᓪᓕᑦᑎᐊᖅᓯᒪᓕᕐᑎᑦᑎᓂᐊᖅᑐᖅ ᓂᐅᕕᐊᖑᓯᒪᔪᖅ ᖃᕿᔾᔪᑎᒃᓴᖅ ᑮᓇᐅᔭᖅ 

ᑖᒃᑯᓄᖓ ᕿᑭᖅᑕᓂ ᐃᓄᖕᓄᑦ ᐱᑕᖃᕐᓂᐊᕐᒪᑕ ᐋᕿᒃᓯᔾᔪᑎᒃᓴᓄᑦ ᑮᓇᐅᔭᒃᓴᓂᒃ ᑕᐃᑲᓂᓗ ᑮᓇᐅᔭᓕᕆᔾᔪᑕᐅᔪᑦ ᐊᑦᑎᒃᓯᓯᒪᑎᓪᓗᒋᑦ 

ᐃᓯᖃᑦᑕᖅᑐᓄᑦ. ᐅᓇ ᐃᑲᔫᑎᒃᓴᓄᑦ ᑮᓇᐅᔭᒃᓴᖅ ᐃᓯᖃᑦᑕᖅᑐᖅ ᐊᒥᓱᓂᑦ ᐅᑯᓇᖓᑦ:    

• ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓪᓗ ᐊᖕᖏᕈᑎᓂᑦ ᐊᑭᓕᐅᑎᑦ ᐊᖕᖏᔪᓂᒃ 

ᐱᓕᕆᐊᖑᔪᓂᒃ ᓴᓇᔭᐅᔪᓂᑦ

• ᑮᓇᐅᔭᒃᓴᖅ ᐱᔭᐅᔪᖅ ᓄᓇᕗᑦ ᑐᓐᖓᕕᒃ ᑎᒥᖓ ᐅᔭᕋᖕᓂᐊᖅᑐᓂᑦ ᐃᓄᐃᑦ ᓇᖕᒥᓂᖁᑎᖏᓐᓂᑦ 

ᐅᔭᕋᖕᓂᐊᒐᒃᓴᖁᑎᖏᓐᓂᑦ

• ᑮᓇᐅᔭᒃᓴᖅ ᐱᔭᐅᔪᖅ ᓯᐅᕋᓕᕆᔾᔪᑕᐅᔪᓂᑦ ᐊᒻᒪᓗ ᑐᐊᐸᓕᕆᔾᔪᑕᐅᔪᓂᑦ ᐃᓄᐃᑦ ᓄᓇᖃᑎᖏᓐᓂᑦ 

• ᑮᓇᐅᔭᓕᐊᖏᑦ ᓇᖕᒥᓂᓖᑦ ᑖᒃᑯᓇᖓᑦ ᕿᑭᖅᑖᓗᒃ ᑯᐊᐳᕆᓴᒻ ᐊᒻᒪᓗ ᓄᓇᓯ ᑯᐊᐳᕆᓴᓐ

• ᑮᓇᐅᔭᒃᓴᖅ ᐱᔭᐅᔪᖅ ᓇᓕᐊᖕᓂᑐᐃᓐᓇᖅ ᓂᐅᕕᐊᖑᓯᒪᔪᓂᑦ ᖃᑭᔾᔪᑕᐅᒐᓱᐊᖅᑐᓂᑦ ᑕᒪᑐᒧᖓ ᐃᑲᔫᑎᒃᓴᑦ 

ᐊᑐᖅᓯᒪᔪᑦ ᑮᓇᐅᔭᒃᓴᖓ

• ᐊᒥᐊᒃᑯᓂᑦ ᑮᓇᐅᔭᓂᑦ ᐃᓯᖅᑐᓂᑦ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᔾᔪᑕᐅᔪᖅ ᑮᓇᐅᔭᒃᓴᖓᓂᑦ

ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖓ

ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐱᑎᑕᐅᕙᒃᑐᖅ ᐊᕐᕌᒍᑕᒫᑦ ᐊᑭᓕᐅᑎᓂᑦ ᑕᒪᑐᒪᖓᑦ ᐃᑲᔫᑎᒃᓴᓄᑦ ᑮᓇᐅᔭᒃᓴᖓᓂ ᑕᒪᓐᓇ ᐊᕐᕌᒍᑕᒫᑦ 

ᑐᕌᖅᑕᐅᕙᒃᑐᖅ 4%, ᐅᓇᓗ ᑲᑎᓯᒪᔪᖅ ᐊᒻᒪᓗ ᐋᕿᒋᐊᖅᓯᒪᓪᓗᓂ ᐱᔭᕇᖅᑕᐅᑎᓪᓗᒋᑦ ᖃᐅᔨᓴᖅᑕᐅᓂᖏᑦ ᑮᓇᐅᔭᐃᑦ ᑎᑎᕋᖅᓯᒪᔪᑦ. ᑕᐃᒪᓗ 

ᐃᑲᔫᑎᒃᓴᑦ ᑮᓇᐅᔭᒃᓴᖓ ᐱᕈᕈᓂ, ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐱᕈᕐᓗᓂ. ᑕᐃᒪᓐᓇᐅᓪᓗᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐋᕿᑦᑎᐊᖅᓯᒪᑎᑕᖓ 

ᐱᔭᐅᔪᓐᓇᕐᓗᓂ ᑮᓇᐅᔭᒃᓴᖅ ᐃᖏᕐᕋᑎᑦᑎᓂᐊᕐᒪᑦ ᐱᓕᕆᑎᑦᑎᔾᔪᑕᐅᔪᓂᒃ ᐅᓪᓗᒥ ᑕᑯᓐᓇᕐᓗᑎᒡᓗ ᖃᓄᖅ ᐅᓄᖅᓯᒋᐊᕈᓐᓇᖅᐸᑦ 

ᐱᓕᕆᑎᑦᑎᔾᔪᑕᐅᔪᑦ ᓯᕗᓂᒃᓴᑦᑎᓄᑦ ᑕᐃᒪᓗ ᓂᐅᕕᖅᑕᐅᕙᓪᓕᐊᔪᖅ ᐊᑭᔾᔪᑎᒃᓴᖅ ᑮᓇᐅᔭᖅ ᐱᕈᖅᐸᓪᓕᐊᑎᓪᓗᒍ.

ᑕᒪᑐᒪᓂ ᑮᓇᐅᔭᓕᕆᔾᔪᑕᐅᔪᖅ ᐅᑭᐅᖓ 2017-18, ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᑐᕌᖅᑐᖅ $1,000,000. ᑕᐃᑲᓂ ᒪᐃ 2018, ᐅᑯᐊ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᐊᐅᓚᑦᓯᔨᑦ ᑲᑎᒪᔨᕋᓛᖏᑦ ᐅᓄᖅᓯᒋᐊᓚᐅᖅᑕᖓ ᑮᓇᐅᔭᖅᑑᑎᒃᓴᖅ ᑕᒡᕗᖓ $1,095,000.    

3ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᒪᓕᑦᑎᐊᕐᓗᓂ ᐱᔾᔪᑎᖓᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑮᓇᐅᔭᑦ ᐃᓯᖅᑐᓄᑦ ᐊᑐᐊᒐᖓᑦ, ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐊᑐᐊᒐᖅ 

ᐃᑲᔪᖅᑐᖅ ᐅᑯᓂᖓ ᐊᑖᓂ ᑎᑎᕋᖅᓯᒪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐋᕿᒃᓯᒪᔾᔪᑎᒃᓴᓄᑦ ᐃᖏᕐᕋᓯᑎᑕᐅᓯᒪᔪᓄᑦ:

• ᐊᑐᖅᑕᐅᖁᓪᓗᒋᑦ ᖃᐅᔨᒪᔭᐅᓕᑦᑎᐊᕐᓗᑎᒃ ᐱᐅᓯᑐᖃᖏ, ᑮᓇᐅᔭᓕᐅᕈᑎᒃᓴᑦ, ᐃᓅᓯᓕᕆᓂᕐᒧᑦ ᐊᒻᒪᓗ ᓂᕈᐊᖅᑕᐅᓯᒪᔪᓕᕆᓂᕐᒥ 

ᐱᓕᕆᔭᐅᔪᒪᔪᑦ ᐃᓚᒋᔭᐅᔪᓂᑦ

• ᐊᓯᐅᑐᐃᓐᓇᕈᓐᓇᐃᓕᓗᑎᒃ ᐊᒻᒪᓗ ᓴᖕᖏᒃᑎᒋᐊᕐᓗᒋᑦ ᐃᓄᐃᑦ ᐅᖃᐅᓯᖏᑦ, ᐱᐅᓯᑐᖃᖏᑦ ᐊᒻᒪᓗ ᐅᒃᐱᕆᔭᖏᑦ

• ᐊᑐᖅᑕᐅᖁᓪᓗᒋᑦ ᖃᐅᔨᒪᔭᐅᓕᑦᑎᐊᕐᓗᑎᒃ ᓄᓇᓕᖕᓂ ᐊᔾᔨᒌᓐᖏᑐᑦ ᐊᕙᑖᓂ ᐃᓄᐃᑦ ᕿᑭᖅᑕᓂ ᓄᓇᖓᓐᓂ ᐊᑐᖅᓯᑦᑎᐊᕐᓂᐊᖅᑐᑦ 

ᐃᓄᐃᑦ ᐊᑕᐅᓯᐅᓂᕐᒥᖕᓄᑦ

• ᐊᑐᖅᑕᐅᖁᓪᓗᒋᑦ ᖃᐅᔨᒪᔭᐅᓕᑦᑎᐊᕐᓗᑎᒃ ᓄᓇᓕᖕᓂ ᐱᓕᕆᐊᖑᓇᓱᐊᖅᑐᑦ ᕿᑭᖅᑕᓂ ᓄᓇᖓᓐᓂ.

ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐃᓗᓕᖃᖅᑐᖅ ᐱᖓᓱᓂᒃ ᐱᓕᕆᑎᑦᑎᔾᔪᑕᐅᔪᓂᒃ ᐊᒻᒪᓗ ᑮᓇᐅᔭᒃᓴᓂᒃ:

• ᑐᓂᔭᐅᕙᒃᑐᑦ ᐱᓕᕆᑎᑦᑎᔾᔪᑕᐅᔪᓄᑦ: ᐅᑯᐊ ᖃᓄᑐᐃᓐᓇᖅ ᐃᑲᔫᑎᓗᑎᒃ ᐊᒻᒪᓗ ᐃᓚᓕᐅᑎᔪᑦ ᒫᓐᓇᐅᔪᖅ ᐱᔨᑦᑎᕋᐅᑎᓄᑦ 

ᐅᒡᕙᓘᓐᓃᑦ ᐱᓕᕆᑎᑦᑎᔾᔪᑕᐅᔪᓄᑦ, ᐅᒡᕙᓘᓐᓃᑦ ᐱᓕᕆᑎᑦᑎᔾᔪᑕᐅᔪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓴᓇᓯᒪᔭᖏᓐᓂ ᐊᒻᒪᓗ 

ᑐᓂᓯᒪᔭᖏᓐᓄᑦ.  

• ᐆᒃᑑᑎᑦᑎᒍᑦ-ᒪᓕᒃᑐᑦ ᐱᓕᕆᑎᑦᑎᔾᔪᑕᐅᔪᑦ ᑮᓇᐅᔭᒃᓴᖏᑦ: ᐃᓄᑐᐃᓐᓇᖅ ᐅᒡᕙᓘᓐᓃᑦ ᑲᒻᐸᓂᐅᔪᖅ ᓯᓚᑖᓂᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᐃᖏᕐᕋᑎᑕᖏᑦ ᑕᒪᒃᑯᐊ, ᐊᒻᒪᓗ ᐆᒃᑑᑎᑦᑎᒍᑦ-ᒪᓕᒃᑐᑦ ᐱᓕᕆᑎᑦᑎᔾᔪᑕᐅᔪᑦ ᑮᓇᐅᔭᒃᓴᖏᑦ ᑕᒪᑐᒪᖓᑦ ᐃᑲᔫᓯᐊᒃᓴᓄᑦ 

ᑮᓇᐅᔭᒃᓴᒥᑦ. ᐅᑯᐊ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᑲᑎᒪᔨᕋᓛᖏᑦ ᕿᒥᕐᕈᐊᖃᑦᑕᖅᑐᑦ ᐆᒃᑑᑎᑦᑎᒍᑦ-ᒪᓕᒃᑐᑦ ᐱᓕᕆᐊᖑᔪᒪᔪᑦ 

ᐊᖕᖏᖅᑕᐅᓚᐅᓐᖏᓂᖏᓐᓂ.  

• ᐱᕕᖃᕐᑎᑦᑎᕕᐅᔪᓄᑦ ᑮᓇᐅᔭᒃᓴᖅ:  10% ᑕᒪᑐᒪᖓᑦ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᑐᕌᖅᑕᖓ ᑕᐃᑯᖓᖅᐸᒃᑐᑦ ᐱᕕᖃᕐᑎᑦᑎᔾᔪᑕᐅᔪᓄᑦ 

ᑮᓇᐅᔭᒃᓴᖓᓄᑦ. ᐅᓇ ᑮᓇᐅᔭᒃᓴᖅ ᐊᔪᖏᑎᑦᑎᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑐᓂᓯᔪᓐᓇᕐᓗᑎᒃ ᐃᑲᔫᑎᒃᓴᓂᒃ ᐃᓚᖁᓪᓗᒋᑦ 

ᐃᓚᒋᔭᐅᔪᑦ ᑕᒪᓐᓇᓗ ᒪᓕᑦᑎᐊᖅᑐᑦ  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐋᕿᒃᓯᒪᔾᔪᑎᒃᓴᖏᓐᓄᑦ ᐃᖏᕐᕋᓯᑎᑕᐅᓯᒪᔪᓄᑦ (ᑎᑎᕋᖅᓯᒪᔪᑦ 

ᖁᓛᓂ) ᒪᓕᓐᖏᑲᓗᐊᕐᓗᑎᒃ ᐊᓯᖏᓐᓄᑦ ᑐᑭᒋᑎᑕᐅᓪᓗᐊᑕᖅᑐᓄᑦ (ᐊᑖᓂ ᑎᑎᕋᖅᓯᒪᔪᖅ)  

ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐱᓕᕆᑎᑦᑎᔾᔪᑎᑦ ᑎᑭᐅᑎᓯᒪᔪᓐᓇᕐᓗᓂ ᐱᔭᕇᖅᓯᔪᓐᓇᕐᓗᑎᒃ ᐊᑕᐅᓯᕐᒥᒃ ᐊᑖᓂ ᑐᑭᓕᐅᕈᑕᐅᕙᓪᓕᐊᔪᓄᑦ: 

• ᐃᑲᔫᑎᓗᓂ ᐊᒥᓲᓈᕋᓱᒡᓗᒍ ᕿᑭᖅᑕᓂ ᐃᓄᖏᓐᓄᑦ.

• ᐊᔾᔨᒌᒥᒃ ᐊᕕᒃᑐᑦ ᐊᒻᒪᓗ ᓈᒻᒪᒃᑐᒥᑦ ᑐᓂᓯᓯᒪᓗᑎᒃ ᐃᑲᔫᑎᒃᓴᓂᒃ ᐃᓗᐊᓂ ᐊᒻᒪᓗ ᐊᕙᑖᓂ ᓄᓇᓖ ᐊᒻᒪᓗ ᖃᖓᐅᔪᒫᖅᑐᖅ 

ᐃᓅᓂᐊᖅᑐᓄᑦ.

• ᐃᑲᔪᕐᓗᒋᑦ ᑮᓇᐅᔭᑎᒍᑦ ᐃᒻᒥᒍ- ᑮᓇᐅᔭᓕᐅᖃᑦᑕᕈᓐᓇᖅᓯᔪᒪᔪᑦ ᕿᑭᖅᑕᓂ ᐃᓄᖏᑦ.

• ᑎᑭᐅᑎᔾᔪᑎᒋᓗᒍ ᐃᒻᒥᖕᓂ- ᑮᓇᐅᔭᓕᐅᕈᓐᓇᑦᑎᐊᓕᕐᓗᑎᒃ ᑕᐃᒪᓗ ᕿᑭᖅᑕᓂ ᐃᓄᐃᑦ ᑭᖕᖑᒪᖃᑦᑕᕐᓂᐊᓐᖏᒻᒪᑕ ᑮᓇᐅᔭᓂᒃ 

ᐃᑲᔪᖅᑕᐅᔪᒪᓗᑎᒃ ᑕᒪᑐᒪᖓᑦ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᕐᒥᑦ

• ᑮᓇᐅᔭᒃᓴᖃᕐᑎᑦᑎᓂᖅ ᐊᒻᒪᓗ ᑐᑭᑖᕈᑎᒋᓂᐊᖅᑐᓂᒃ ᑎᑭᐅᑎᓂᐊᖅᑕᖏᓐᓄᑦ ᕿᑭᖅᑕᓂ ᓄᓇᖏᓐᓂᒃ  

ᐅᓇ ᐃᑲᔫᓯᐊᒃᓴᓄᑦ 
ᑮᓇᐅᔭᒃᓴᖅ ᐊᑐᐊᒐᖅ  

4 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ





ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐊᑐᐊᒐᖅ ᓇᓗᓇᐃᑦᑎᐊᖅᓯᒪᕗᖅ 6-ᐊᑐᖅᑕᐅᓗᑎᒃ ᐱᕙᓪᓕᐊᓂᕆᔭᐅᓂᐊᖅᑐᑦ ᖃᐅᔨᓇᓱᒡᓗᒋᑦ ᑕᒪᒃᑯᐊ 

ᑐᑭᒃᓴᕆᓂᐊᖅᑕᖏᑦᑎᒍᑦ ᐊᒻᒪᓗ ᐃᑲᔫᑎ ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐊᑐᐊᒐᖅ ᐱᓕᕆᑎᑦᑎᔾᔪᑕᐅᔪᑦ.

1. ᓄᓇᓕᖕᓂ ᐱᓕᕆᖃᑎᖃᕐᓂᖅ

2. ᐱᓕᕆᔾᔪᓯᖏᓐᓂᒃ ᖃᐅᔨᓴᕈᑎᑦ

3. ᑐᑭᒃᓴᖏᑦ ᒪᓕᒡᖢᒋᑦ ᐅᓂᒃᑳᖏᑦ

4. ᑐᑭᒃᓴᖏᑦ ᒪᓕᒡᖢᒋᑦ ᓂᕈᐊᖑᓯᒪᔪᑦ

5. ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐱᓕᕆᑎᑦᑎᔾᔪᑕᐅᔪᑦ ᐅᓂᒃᑳᖏᑦ ᐊᑐᖅᑕᐅᔾᔪᑎᖏᓐᓂᒃ ᑎᑎᕋᖅᑕᐅᓗᑎᒃ

6. ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐊᑐᐊᒐᖅ ᐱᓕᕆᑎᑦᑎᔾᔪᑕᐅᔪᑦ ᓂᕈᐊᖑᓪᓗᑎᒃ

ᕿᕿᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖕᖏᖅᖢᒋᑦ ᐱᓕᕆᐊᖑᔪᒪᔪᑦ ᐊᒻᒪᓗ ᑐᓂᓪᓗᒋᑦ ᓴᓂᖅᕙᐃᒍᑎᓪᓗᒋᑦ ᑮᓇᐅᔭᒃᓴᓂᒃ ᒪᓕᒡᖢᒍ ᒪᕐᕉᖕᓄᑦ 

ᐅᑭᐅᖕᓄᑦ ᐊᑐᖅᑕᐅᓂᐊᖅᑐᖅ.  

ᓄᓇᓕᖕᓂ ᐱᓕᕆᖃᑎᖃᕐᓂᖅ

ᑕᐃᒪᖓᓂᑦ ᕕᕗᐊᕆ, ᒫᑦᓯ, ᐊᒻᒪᓗ ᐊᐃᕆᓕ 2017, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑐᓴᐅᑎᓕᕆᔨᖏᑦ ᐊᒻᒪᓗ ᐃᓅᓯᓕᕆᓂᕐᒧᑦ ᐊᑐᐊᒐᓕᕆᔪᑦ 

ᐱᓇᓱᐊᖃᑎᒌᑦ ᐃᓚᐅᓚᐅᖅᑐᑦ ᓄᓇᓕᖕᓂ ᑲᑎᒪᔨᑦ ᐊᒻᒪᓗ ᓄᓇᓕᓐᓂ ᑐᓴᐅᒪᑎᑦᑎᓂᕐᒧᑦ ᑐᖅᑲᖅᑕᕐᕕᑦ ᐅᖃᓪᓚᖃᑎᒋᓪᓗᒋᑦ ᕿᒥᕐᕈᐊᖃᑎᒋᓪᓗᒋᑦ 

ᑕᒪᕐᒥᒃ 13 ᕿᑭᖅᑕᓂ ᓄᓇᓖᑦ. ᐅᓇ ᐱᔾᔪᑖ ᐊᐱᖅᓱᕈᒪᓪᓗᒋᑦ ᖃᓄᕆᑦᑐᓂᒃ ᐱᓕᕆᑎᑦᑎᔾᔪᑎᒃᓴᓂᒃ ᕿᑭᖅᑕᓂ ᐃᓄᖏᑦ ᐃᓱᒪᖃᕐᒪᖔᑕ 

ᑭᖕᖑᒪᓇᖅᑐᓂᒃ ᐊᒻᒪᓗ ᖃᓄᖅ ᓄᑖᑦ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐃᑲᔫᑎᔪᓐᓇᖅᐸ ᐃᓄᖕᓂᑦ ᐱᕈᖅᑎᑕᐅᔪᒪᔪᓄᑦ ᐊᒻᒪᓗ ᐱᕙᓪᓕᐊᑎᑕᐅᔪᒪᔪᓄᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐅᖃᓪᓚᖃᑎᖃᓚᐅᖅᑐᑦ ᐅᖓᑖᓂ 676 

ᕿᑭᖅᑕᓂ ᓄᓇᖃᖅᑐᓂᒃ ᐃᓚᒋᔭᐅᓪᓗᑎᒃ ᓄᑕᖃᑦ, ᐃᓅᓱᒃᑐᑦ, ᐃᓕᓴᐃᔨᑦ, 

ᓄᓇᓕᖕᓂ ᐊᖓᔪᖅᑳᖑᔪᑦ, ᐃᓐᓇᑐᖃᐃᑦ, ᐊᒻᒪᓗ ᐃᓚᒌᑦ. ᐅᑯᐊ ᕿᒥᕐᕈᐊᖃᑎᒌᖕᓃᑦ 

ᐅᖃᓪᓚᖃᑎᒋᓪᓗᒋᑦ ᐃᓚᖃᓚᐅᖅᑐᑦ ᑎᑎᖃᑎᒍᑦ ᑭᐅᔭᐅᓪᓗᑎᒃ, ᐅᓪᓚᒃᑐᖃᖅᖢᓂ, 

ᐊᒻᒪᓗ ᖃᕆᓴᐅᔭᒃᑯᑦ ᐊᔾᔨᓕᐅᕈᑎᖏᓐᓂᑦ. 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᑎᑕᐅᓚᐅᖅᑐᑦ ᐊᑑᑎᖃᖅᑐᓂᒃ ᐊᓐᓂᕐᓇᖅᑐᓂᒃ 

ᑕᐅᑦᑐᕆᔭᐅᔪᓂᒃ ᐱᓪᓗᒋᑦ ᐱᓕᕆᑎᑦᑎᔾᔪᑕᐅᔪᑦ, ᐊᒻᒪᓗ ᐱᔨᑦᑎᕋᐅᑎᑦ ᐊᑐᓂ 

ᓄᓇᓕᖕᓂᑦ ᐱᔭᐅᔪᒪᔪᑦ ᐊᒻᒪᓗ ᑕᒪᐅᓐᓇ ᑲᑎᒪᔨᑦ ᐊᒻᒪᓗ ᐃᓄᑐᐊᖅ ᑲᔪᓯᑎᖁᔭᖏᑦ 

ᑕᒪᒃᑯᐊ ᐱᓕᕆᐊᖑᔪᑦ.

ᓴᕿᑦᑎᓂᖅ ᐃᑲᔫᓯᐊᒃᓴᓄᑦ 
ᑮᓇᐅᔭᒃᓴᓂᑦ 
ᐱᓕᕆᑎᑦᑎᔾᔪᑎᒃᓴᓂᑦ 

ᐃᑲᔫᓯᐊᒃᓴᓄᑦ ᑮᓇᐅᔭᓄᑦ ᐊᑐᐊᒐᖓ

7.1 ᐅᓇ ᐱᔾᔪᑕ ᓄᓇᓕᖕᓂ ᐱᓕᕆᖃᑎᖃᕐᓂᖅ 

ᑐᓂᓯᒪᓗᒋᑦ ᐱᕕᖃᐅᑎᒃᓴᖏᓐᓂᒃ 

ᐱᔪᓐᓇᐅᑎᖃᖅᑐᑦ ᐃᓚᒋᔭᐅᔪᑦ ᐅᖃᐅᑎᓯᒪᓗᒋᑦ 

ᑕᒪᒃᑯᓂᖓ ᑐᑭᒃᓴᖓᓂᒃ (ᖏᑦ) ᒪᓕᒡᖢᒋᑦ 

ᐊᒻᒪᓗ ᐊᑑᑎᖃᖅᑐᑦ ᑕᒪᑐᒧᖓ ᐃᑲᔫᓯᐊᒃᓴᓄᑦ 

ᑮᓇᐅᔭᒃᓴᖅ ᐱᓕᕆᑎᑦᑎᔾᔪᑕᐅᔪᓄᑦ.

6 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᐱᓕᕆᑦᑎᐊᕐᒪᖔᑕ ᖃᐅᔨᓇᓱᒃᑕᐅᑦᑎᐊᕐᓂᖅ

ᑐᑭᓯᑦᑎᐊᕈᒪᓪᓗᒍ ᓯᕗᓪᓕᖓ ᐱᓕᕆᔭᐅᓂᖓᑕ ᐃᑲᔫᓯᒃᓴᓄᑦ ᑮᓇᐅᔭᒃᓴᕐᒥᑦ ᐱᓕᕆᑎᑦᑎᔾᔪᑕᐅᔪᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᑕᒪᒃᑭᖅᓯᒪᑦᑎᐊᖅᑐᖅ ᕿᒥᕐᕈᐊᖅᑕᐅᓯᒪᔪᖅ ᐊᒻᒪᓗ ᖃᐅᔨᓇᓱᑦᑎᐊᕐᖢᑎᒃ ᖃᓄᖅ ᐃᑲᔫᑕᐅᔪᑦ ᐊᕙᑖᓂᑦ ᕿᑭᖅᑕᓂ ᐃᓄᖏᓐᓄᑦ ᐃᓗᐊᓂ 6 

ᒫᓐᓇᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᑎᑦᑎᔾᔪᑎᖏᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᕿᒥᕐᕈᐊᖅᓯᒪᒋᓪᓗᒋᑦ ᑕᒪᕐᒥᒃ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᑎᑦᑎᔾᔪᑎᖏᑦ-ᐊᑕᔪᑦ ᐊᖕᖏᖅᓯᒪᒐᒥᒃ ᑭᒡᒐᖅᑐᖅᖢᒋᑦ ᐱᔪᓐᓇᐅᑎᖏᑦᑎᒍᑦ ᐊᒻᒪᓗ ᐃᑲᔫᓯᐊᒃᓴᖏᑦᑎᒍᑦ ᐃᓄᐃᑦ.  

ᑐᑭᒃᓴᖏᓐᓂᒃ ᐅᓂᒃᑳᑦ

ᐅᓇ ᑐᑭᓕᐊᒃᓴᖏᓐᓂᒃ ᐅᓂᒃᑳᖅ ᑎᑎᕋᖅᑕᐅᓪᓗᓂ ᐊᐃᕆᓕ 2017. ᐅᓇ ᑐᑭᓯᓇᖅᓯᔪᖅ ᓄᓇᓕᖕᓂᑦ ᕿᒥᕐᕈᐊᖃᑎᖃᖅᑐᓂᑦ ᐅᖃᖃᑎᖃᖅᖢᑎᒃ 

ᐳᓚᕋᑎᓪᓗᒋᑦ ᐊᒻᒪᓗ ᖃᐅᔨᓚᓱᑦᑎᐊᒻᒡᖅᖢᒋᑦ ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᑕᒪᒃᑯᓄᖓ ᐊᖕᖏᖅᑕᐅᓯᒪᔪᑦ ᓇᓗᓇᐃᖅᓯᒪᕗᑦ ᖁᔮᓂ. ᐅᑯᐊ 

ᑐᑭᒃᓴᓕᐊᕆᓯᒪᔪᑦ ᐅᓂᒃᑳᖓ ᐃᓄᓕᒫᓄᑦ ᐊᑐᐃᓐᓇᐅᔪᖅ ᐱᔭᐅᔪᓐᓇᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑭᐊᕿᕕᖓ ᒪᑐᐃᕐᓗᒍ  

(www.qia.ca).

ᐅᓇ ᐅᓂᒃᑳᖅ ᐱᓯᒪᔪᖅ ᑕᓪᓕᒪᓂᒃ ᐊᑐᓕᖅᑎᑕᐅᖁᔭᐅᔪᓂᒃ ᑐᑭᒃᓴᕆᓂᐊᖅᑕᖏᓐᓂᒃ. ᓯᕗᓪᓕᖅᕌᖑᔭᕆᐊᓕᒃ ᐊᑐᖅᖢᒋᑦ, ᐅᑯᐊᖑᕗᑦ:

1. ᐱᐅᓯᑐᖃᓕᕆᓂᕐᒧᑦ ᖃᓄᐃᓕᐅᕈᑕᐅᔪᑦ ((ᐱᔭᐅᔪᒪᔪᖅ 

ᐊᒃᓱᐋᓗᒃ)

2. ᐸᐃᕆᕕᑦ ᐊᒻᒪᓗ ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᕈᑎᒃᓴᐃᑦ 

(ᐱᔭᐅᔪᒪᔪᖅ ᐊᒃᓱᐋᓗᒃ)

3. ᐃᓄᖕᓂᒃ ᒪᒥᓴᐃᓂᖅ ᐊᒻᒪᓗ ᐃᓗᐊᖅᓴᐃᓂᖅ (ᕿᑎᐊᓃᓪᖢᓂ 

ᐱᔭᐅᔪᒪᓂᖓ)

4. ᐊᑑᑎᖃᖅᑐᓂᒃ ᐃᓕᓐᓂᐊᕈᑎᑦ (ᐱᔭᐅᔪᒪᓗᐊᕋᓂ)

5. ᓴᓇᕐᕈᑎᑦ, ᓱᕋᖅᓯᒪᔪᓂᒃ ᓴᓇᓂᖅ ᐊᒻᒪᓗ ᓴᓇᔨᐅᓂᖅ 

ᓱᓇᑐᐃᓐᓇᒐᓚᖕᓂᒃ (ᐱᔭᐅᔪᒪᓗᐊᕋᓂ)

ᐃᑲᔫᓯᐊᒃᓴᓄᑦ ᑮᓇᐅᔭᓄᑦ ᐊᑐᐊᒐᖓ

8.1 ᐅᓇ ᐱᔾᔪᑖᑦ ᐱᓕᕆᑦᑎᐊᕐᒪᖔᑕ ᖃᐅᔨᓇᓱᒃᑕᐅᑎᐊᕐᓂᖅ ᓇᓗᓇᐃᕐᓂᐊᕐᒪᑦ ᖃᓄᖅ ᐊᒻᒪᓗ ᖃᓅᑎᒋᔪᖅ ᐃᑲᔫᓯᐊᒃᓴᓄᑦ ᑮᓇᐅᔭᖏᓐᓂᑦ 

ᐱᓕᕆᑎᑦᑎᔾᔪᑕᐅᔪᑦ ᐱᓕᕆᔭᐅᑦᑎᐊᕐᒪᖔᑕ ᐱᔾᔪᑎᖏᑦᑎᒍᑦ ᐊᑐᖅᓯᓪᓗᓂ ᑕᒪᑐᒥᖓ ᐊᑐᒐᖅ.

ᐃᑲᔫᓯᐊᒃᓴᓄᑦ ᑮᓇᐅᔭᓄᑦ ᐊᑐᐊᒐᖓ

9.1 ᑖᒃᑯᐊ ᑐᑭᒃᓴᖏᓐᓂᒃ ᐱᓯᒪᔪᖅ(ᑦ) ᓇᓗᓇᐃᖅᑕᐅᓯᒪᔪᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᐊᐅᓪᓗᑎᓂᐊᖅᑐᑦ ᐊᑭᓕᐅᑕᐅᓗᑎᒃ ᐊᑖᒍᑦ 

ᐃᑲᔫᓯᐊᒃᓴᓄᑦ ᐊᑐᐊᒐᕐᑎᒍᑦ.

9.2 ᐅᓇ ᑐᑭᒃᓴᖓᓂᒃ ᐅᓂᒃᑳᖅ ᐃᓚᖃᕐᓂᐊᖅᑐᖅ ᓇᐃᓈᖅᓯᒪᔪᓂᒃ 

ᓄᓇᓕᖕᓂ ᐱᓕᕆᖃᑎᒋᓚᐅᖅᑕᑎᒃ ᐊᒻᒪᓗ ᐱᓕᕆᑦᑎᐊᕐᒪᖔᑕ 

ᖃᐅᔨᓇᓱᒃᑕᐅᑦᑎᐊᕐᓂᖅ ᖃᐅᔨᓂᐊᕐᒪᑕ ᑐᓴᖅᓗᑎᒃ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᔨᖏᑦ ᓂᕈᐊᖅᓯᕙᓪᓕᐊᑎᓪᓗᒋᑦ 

ᑐᑭᓕᐅᕈᑎᒃᓴᐅᓂᐊᑦᑐᓂᒃ. ᐅᑯᐊ ᑐᑭᓕᐅᕈᑎᒃᓴᑦ ᐅᓂᒃᑳᖏᑦ 

ᐱᓯᒪᓂᐊᕐᒥᔪᑦ ᐊᑐᔨᖁᔭᐅᔪᓂᒃ ᑐᑭᓕᐊᒃᓴᖏᑦᑎᒍᑦ ᐃᓱᒪᒋᔭᐅᓂᐊᖅᑐᑦ 

ᐋᕿᒃᑕᐅᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ. ᐊᑐᓕᖁᔭᐅᔪᑦ 

ᑐᑭᓯᓇᖅᓯᑦᑎᐊᖅᓯᒪᓂᐊᖅᑐᑦ ᑕᒪᐅᓇ ᓄᓇᓕᖕᓂ ᐱᓕᕆᖃᑎᖃᕐᓂᖅ 

ᐊᒻᒪᓗ ᐱᓕᕆᑦᑎᐊᕐᒪᖔᑕ ᖃᐅᔨᓇᓱᒃᑕᐅᑦᑎᐊᖅᓯᒪᔪᓂᑦ.

7ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᑐᑭᒃᓴᖏᓐᓂᒃ ᓂᕈᐊᖅᓯᕐᓂᖅ

ᐅᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᔨᖏᑦ ᓂᕈᐊᓚᐅᖅᑐᑦ 

ᑐᑭᓕᐅᕈᑎᒃᓴᒥᒃ ᓄᑖᓄᑦ ᐃᑲᔫᑎᒃᓴᓄᑦ ᑮᓇᐅᔭᒃᓴᖓ ᑕᐃᑲᓂ ᒪᐃ 2017. 

ᑕᐃᒪᓗ ᓂᕈᐊᕆᓪᓗᒋᑦ ᖁᓪᓕᖅᐹᒃ ᒪᕐᕉᒃ ᓯᕗᓪᓕᐅᑎᒋᐊᓕᑦ ᑐᑭᓴᕆᓂᐊᖅᑐᓂᑦ 

-  ᐱᐅᓯᑐᖃᓕᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓄᑦ ᐊᒻᒪᓗ ᐸᐃᕆᕕᒃ ᐊᒻᒪᓗ 

ᓄᑕᕋᐅᓗᐊᖅᑐᓄᑦ ᐃᓕᓐᐊᕈᑎᑦ  

ᑕᐃᑲᓂ ᓄᓇᓕᓂ ᐳᓚᕋᓪᓗᑎᒃ, ᕿᑭᖅᑕᓂ ᐃᓄᐃᑦ ᐅᖃᖃᑕᐅᓚᐅᖅᑐᖅ 

ᐱᔪᒪᓪᓗᑎᒃ ᐱᐅᓯᑐᖃᒥᖕᓄᑦ ᐱᓕᕆᑎᑦᑎᔾᔪᑎᒃᓴᓂᒃ ᐅᑯᐊᓗ ᐊᓪᓗᔾᔨᔪᑦ 

ᐊᖑᓇᓱᖕᓂᖅ, ᓄᓇᒦᓐᓂᖅ, ᐊᒻᒪᓗ ᒥᖅᓱᕐᓂᖅ.

ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖓᓂᑦ ᐱᓕᕆᑎᑦᑎᔾᔪᑕᐅᔪᑦ ᐅᓂᒃᑳᖓᑦ

ᑕᐃᑲᓂ ᐋᒍᓯ 2017, ᐱᒋᐊᕈᑎᒃᓴᓄᑦ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ 

ᓴᓇᔨᖏᑦ ᑲᑎᒪᖃᑦᑕᖅᑐᑦ ᐊᑐᓕᖅᑎᑕᐅᖁᔨᓚᐅᖅᑐᑦ ᐱᓕᕆᑎᑦᑎᔾᔪᑕᐅᔪᑦ 

ᓂᕈᐊᕆᔪᓐᓇᖅᑕᒥᖕᓂᑦ ᐱᐅᓯᑐᖃᓕᕆᓂᕐᒧᑦ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐊᒻᒪᓗ 

ᐸᐃᕆᕕᖕᓄᑦ ᐊᒻᒪᓗ ᓄᑕᕋᐅᓗᐊᖅᑐᑦ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᕈᑎᒃᓴᖏᑦ. 

ᐅᑯᐊ ᐊᑐᓕᖅᑎᑕᐅᖁᔭᐅᔪᑦ ᐃᑲᔪᕐᓂᐊᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

ᑲᑎᒪᔨᖏᑦ ᐃᓱᒪᓕᐅᕆᓗᑎᒃ ᖃᓄᖅ ᓂᐅᕕᕈᓐᓇᕐᒪᖔᑦ ᐊᑭᔾᔪᑎᒃᓴᓂᒃ 

ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖓ ᐊᒡᒋᑦᑐᓄᑦ ᑮᓇᐅᔭᓕᕆᔾᔪᑕᐅᖅ ᐊᕐᕌᒍᐊᓂ 2017-18 

ᐊᒻᒪᓗ 2018-19. ᐅᑯᐊ ᐊᑐᓕᖁᔭᐅᔪᑦ ᐱᓕᕆᑎᑦᑎᔾᔪᑕᐅᔪᑦ ᓂᕈᐊᖑᔪᓐᓇᖅᑐᑦ 

ᐅᖃᐅᓯᐅᔪᑦ ᑕᐃᑲᓂ ᐃᑲᔫᑎᒃᓴᓄᑦ ᑮᓇᐅᔭᒃᓴᖏᑕ ᐅᓂᒃᑳᖓᓂ.   

“ᑭᐅᔭᐅᓂᕗᑦ ᓄᓇᖁᑎᑦᑎᓂᑦ ᕿᒥᕐᕈᐊᖃᑎᒋᓗᒋᑦ ᐅᖃᓪᓚᖃᑎᒋᓪᓗᒋᑦ ᑐᑭᓯᓇᑦᑎᐊᓚᐅᖅᐳᑦ. ᕿᑭᖅᑕᓂ 
ᐃᓄᐃᑦ ᐱᔪᒪᔪᑦ ᐱᓕᕆᑎᑦᑎᔾᔪᑎᒃᓴᓂᒃ ᓄᑕᖃᓄᑦ ᐊᒻᒪᓗ ᐃᓅᓱᒃᑐᓄᑦ ᓲᕐᓗ ᐸᐃᕆᕕᑦ ᐊᒻᒪᓗ ᐅᓄᕐᓂᖅᓴᐃᑦ 
ᐱᓕᕆᑎᑦᑎᔾᔪᑕᐅᔪᑦ ᐱᐅᓯᑐᖃᖏᓐᓄᑦ ᖃᓄᐃᓕᐅᕈᑕᐅᔪᓄᑦ ᓴᖕᖏᒃᑎᒋᐊᕐᓂᐊᕐᒪᑕ ᖃᐅᔨᒪᓂᖏᑦ ᐱᐅᓯᑐᖃᑦᑎᓐᓂᒃ 
ᓴᓇᓕᕆᔾᔪᓯᑐᖃᕐᓂᒃ ᐊᒻᒪᓗ ᐅᖃᐅᓯᑦᑎᓐᓂᒃ.” 

-ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖓᔪᖅᑳᖓ ᐲ. ᔩ. ᐊᕿᐊᕈᖅ.

ᐃᑲᔫᓯᐊᒃᓴᓄᑦ ᑮᓇᐅᔭᓄᑦ ᐊᑐᐊᒐᖓ

9.6 ᐱᑕᖃᐃᓐᓇᓲᖅ ᐊᑕᐅᓯᐅᒐᓗᐊᕐᒥᒃ ᑐᑭᓕᐅᕈᑎᒃᓴᒥᒃ ᐊᖕᖏᖅᑕᐅᔪᖃᖅᖢᓂ 

ᑭᓯᐊᓂ ᒪᕐᕉᐃᓚᐅᓲᖑᓪᓗᑎᒃ (2) ᖃᖓᑐᐃᓐᓇᒃᑯᑦ.

9.8 ᓂᕈᐊᕆᔭᐅᑐᐊᕈᑎᒃ, ᑐᑭᒃᓴᖏᑦ ᐋᕿᒃᓯᒪᐃᓐᓇᕐᓂᐊᖅᑐᑦ ᒪᕐᕉᖕᓄᒃ (2) 

ᐅᑭᐅᖕᓄᑦ ᑭᓯᐊᓂ ᐊᓯᐊᓂ ᐃᓱᒪᓕᐅᕆᔪᖃᕈᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

ᑲᑎᒪᔨᖏᑦ. 

ᐃᑲᔫᓯᐊᒃᓴᓄᑦ ᑮᓇᐅᔭᓄᑦ ᐊᑐᐊᒐᖓ

10.7 ᐅᑯᐊ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᑲᑎᒪᔨᕋᓛᖏᑦ ᑎᑎᕋᕐᓂᐊᖅᑐᑦ 

ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐱᓕᕆᑎᑦᑎᔾᔪᑕᐅᔪᑦ ᐅᓂᒃᑳᖅ ᑖᒃᑯᓄᖓ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᓕᖅᐸᑕ ᐱᔭᕇᖅᐸ ᕿᑭᖅᑕᓂ ᐃᓄᐃᒃ ᑲᑐᔾᔨᖃᑎᒌᑦ 

ᐊᕐᕌᒍᑕᒫᖅᓯᐅᑎᑦ ᑲᑎᒪᓂᖏᑦ. 

10.8 ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐱᓕᕆᑎᑦᑎᔾᔪᑕᐅᔪᑦ ᐅᓂᒃᑳᖓ ᐅᑯᓂᖓ 

ᐃᓚᖃᕐᓗᓂ: 

• ᐊᑐᓕᖁᔭᐅᔪᑦ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐱᓕᕆᑎᑦᑎᔾᔪᑕᐅᔪᑦ 

ᑐᓂᓯᕕᑦᓯᐊᓚᖑᔪᓄᑦ ᑐᑭᒃᓴᕆᔭᐅᓂᐊᖅᑐᓄᑦ;

• ᐅᑯᐊ ᐊᑐᓕᖅᑕᐅᔭᕆᐊᖃᖅᑐᓂᒃ ᐊᑐᓕᖅᑎᑦᑎᔨᐅᔪᑦ ᑮᓇᐅᔭᒃᓴᓂᒃ 

ᑐᓂᔭᐅᓯᒪᔪᓄᑦ ᐃᓕᕆᑎᑦᑎᔾᔪᑕᐅᔪᓄᑦ ᐊᒻᒪᓗ ᐆᒃᑑᑎᓕᕆᖃᑦᑕᖅᑐᑦ 

ᒪᓕᒡᖢᒋᑦ ᐱᓕᕆᑎᑦᑎᔾᔪᑕᐅᔪᑦ;

• ᖃᐅᔨᒪᔭᐅᔪᑦ ᐱᓕᕆᑎᑦᑎᔾᔪᑕᐅᔪᑦ ᓇᓕᖃᕆᐅᑎᓂᐊᕐᒪᑕ ᐃᑲᔫᑎᒃᓴᓄᑦ 

ᑮᓇᐅᔭᒃᓴᓄᑦ ᐃᓗᐊᓂᑦ ᑐᑭᒃᓴᖏᑦᑎᒍᑦ ᐅᒧᖅᓯᒋᐊᖁᓪᓗᒋᑦ ᑕᒪᐃᓐᓄᑦ 

ᐱᓕᕆᑎᑦᑎᔾᔪᑕᐅᔪᑦ ᐊᑭᓕᖅᑑᑎᒋᖃᑦᑕᖅᑕᖏᑦ ᐱᔪᓐᓇᐅᑎᖃᖅᑐᑦ 

ᐃᓚᒋᔭᐅᔪᓄᑦ; 

• ᑕᐃᒪᓐᓇᐅᓂᐊᕋᓱᒋᔭᐅᔪᑎᒍᑦ ᑮᓇᐅᔭᖅᑑᑎᒃᓴᖓ ᐊᑐᓕᖅᑕᐅᖁᔭᐅᔪᓄᒃ 

ᐃᑲᔫᑎᒃᓴᓄᑦ ᑮᓇᐅᔭᒃᖃᕐᑎᓪᓗᒋᑦ ᐱᓕᕆᑎᑦᑎᔾᔪᑕᐅᔪᑦ ᐊᒡᒋᖅᑐᓄᑦ 

ᒪᕐᕉᖕᓄᑦ (2) ᐅᑭᐅᓄᑦ; ᐊᒻᒪᓗ,

• ᐃᓗᓕᖏᑦ ᐊᒻᒪᓗ ᖃᓄᐃᓕᖓᓕᖏᑦ ᐆᒃᑑᑎᑦᑎᒍᑦ ᐱᓯᒪᔪᑦ 

ᐱᓕᕆᑎᑦᑎᔾᔪᑕᐅᔪᑦ, ᐊᑑᑎᖃᕈᓂ.

8 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᓇᐃᓈᖅᓯᒪᔪᖅ ᐱᒋᐊᕈᑎᓄᑦ 
ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᓴᓇᖃᑎᒌᑦ 
ᑲᑎᒪᑎᓪᓗᒋᑦ ᐊᑐᓕᖅᑕᐅᖁᔭᐅᔪᑦ 
ᐱᓕᕆᑎᑦᑎᔾᔪᑕᐅᔪᓐᓇᖅᑐᑦ 

ᐱᐅᓯᑐᖃᓕᕆᓂᕐᒧᑦ 
ᖃᓄᐃᔨᐅᕈᑕᐅᔪᑦ 
ᐱᓕᕆᑎᑦᑎᔾᔪᑕᐅᔪᓐᓇᕐᒥᔪᑦ 

ᐸᐃᕆᕕᑦ ᐊᒻᒪᓗ ᓄᑕᕋᐅᓗᐊᖅᑐᑦ 
ᐃᓕᓐᓂᐊᓕᓵᖅᑐᓄᑦ 
ᐃᓕᓐᓂᐊᕈᑎᒃᓴᐃᑦ 
ᐱᓕᕆᑎᑦᑎᔾᔪᑕᐅᔪᓐᓇᒥᔪᑦ

ᐃᓱᒫᓘᑕᐅᓗᐊᖅᑐᖅ ᐅᖃᐅᓯᐅᓯᒪᔪᖅ ᓄᓇᓕᖕᓂ 
ᐋᕿᒃᑕᐅᒋᐊᖃᖅᑐᖅ ᑕᒪᐅᓐᓇ ᐱᓕᕆᑎᑦᑎᔾᔪᑎᑦᑎᒍᑦ 

• ᐊᓯᐅᔨᓂᖅ ᐱᐅᓯᑐᖃᐅᔾᔪᓯᕐᒥᖕᓂᒃ • ᐱᐅᓯᑐᖃᕐᓄᑦ ᐊᑑᑎᔪᓂᒃ ᐱᑕᖃᓐᖏᑦᑐᖅ 
ᐸᐃᕆᕕᖕᓂ ᐊᒻᒪᓗ ᓄᑕᕋᐅᓗᐊᖅᑐᓄᑦ 
ᐃᓕᓐᓂᐊᓕᓵᖅᑐᓄ ᐃᓗᓪᓕᕈᑎᒃᓴᓂᒃ 

• ᐃᑲᔪᖅᑕᐅᓐᖏᓗᐊᖅᑐᑦ ᕿᑭᖅᑕᓂ 
ᐃᓄᐃᑦ ᓴᓇᔪᑦ ᐊᒃᓱᕈᖃᑦᑕᖅᑐᑦ 
ᑮᓇᐅᔭᖃᓐᖏᓗᐊᖅᖢᑎᒃ ᐅᑯᐊᓗ 
ᐊᒃᑐᖅᑕᐅᓯᒪᔪᑦ ᑮᓇᐅᔭᑭᒃᓴᓗᐊᓕᖅᑐᑦ 
ᐱᓪᓗᒍ ᓄᑕᕋᓕᕆᓂᖅ

ᓴᓇᖃᑎᒌᑦ ᑲᑎᒪᓪᓗᑎᒃ ᐊᑐᓕᖅᑕᐅᖁᔭᖏᑦ 
ᐱᓕᕆᑎᑦᑎᔾᔪᑕᐅᔪᓄᑦ ᐊᐅᓪᓗᑎᔪᑦ

• ᐊᐅᓪᓗᑎᔪᑦ ᓄᓇᓕᕆᓂᕐᒥ 
ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ/
ᐅᒡᕙᓘᓐᓃᑦ ᒥᖅᓱᕐᓂᕐᒧᑦ 
ᐱᓕᕆᑎᑦᑎᔾᔪᐅᔪᑦ

• ᐊᐅᓪᓗᑎᓗᒋᑦ ᐱᐅᓯᕚᓪᓕᖅᑎᓯᒪᔪᑦ 
ᐊᑐᖅᑕᐅᔪᓐᓇᖅᑐᓂᒃ ᐃᓄᖕᓂᒃ-ᐱᓯᒪᔪᑦ 
ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᕈᑎᒃᓴᐃᑦ 
ᐊᒻᒪᓗ ᐸᐃᕆᕕᖕᓄᑦ ᐊᑐᖅᑕᐅᔪᓐᓇᕐᓗᑎᒃ

ᓴᓇᖃᑎᒌᑦ ᑲᑎᒪᓪᓗᑎᒃ ᐊᑐᓕᖅᑕᐅᖁᔭᖏᑦ 
ᐱᓕᕆᑎᑦᑎᔾᔪᑕᐅᔪᓄᑦ ᐱᒋᐊᕈᑎᖏᑦ

• ᑮᓇᐅᔭᒃᓴᖃᕐᑎᑦᑎᓗᑎᒃ 
ᖃᓄᐃᓕᐅᕈᑕᐅᓂᐊᖅᑐᓄᑦ 
ᑕᒪᐅᓐᓇ ᐆᒃᑑᑎᑦᑎᒍ-ᐱᓯᒪᔪᑦ 
ᐱᓕᕆᑎᑦᑎᔾᔪᑕᐅᔪᑦ 

• ᑐᓂᑲᐅᑎᒋᓗᒋᑦ ᐱᐅᓯᑐᖃᓕᕆᕐᒧᑦ 
ᐱᓕᕆᑎᑦᑎᔾᔪᑕᐅᔪᓄᑦ ᓄᓇᓕᖕᓂ 
ᐅᑯᐊᓗ ᐱᔪᓐᓇᖃᑦᑕᓐᖏᑦᑐᑦ ᐊᒻᒪᓗ 
ᐊᐅᓚᑦᓯᒍᓐᓇᓐᖏᑐᑦ ᑮᓇᐅᔭᒃᓴᓂᒃ 
ᐃᖏᕐᕋᑎᑦᑎᓂᐊᕐᓗᑎᒃ 
ᐱᐅᓯᑐᖃᓕᕆᓂᕐᒧᑦ 
ᖃᓄᐃᓕᐅᕈᑕᐅᓂᐊᖅᑐᓂᒃ 

• ᐱᐅᓯᕚᓪᓕᕐᓗᒋᑦ ᐱᔪᓐᓇᖅᑐᑦ ᐸᐃᕆᕕᑦ 
ᕿᑭᖅᑕᓂ ᐃᓄᖕᓐᓄᑦ ᐱᐅᓯᕚᓪᓕᕐᑎᓪᓗᒋᑦ 
ᒫᓐᓇᐅᔪᖅ ᐊᑖᑕᐅᔪᑦ ᐊᓈᓇᐅᔪᑦ 
ᐊᑭᒡᓕᒋᐊᕈᑎᖏᑦ ᐃᓯᕈᑎᓄᑦ ᐊᐅᓚᑕᐅᔪᑦ 
ᑲᑭᕙᒃᑯᓂᑦ 

• ᓴᕿᑦᑎᓗᒋᑦ ᐊᒻᒪᓗ ᑐᓂᐅᖃᐅᑎᒋᓗᒋᑦ 
ᐃᓄᖕᓄᑦ-ᐱᓯᒪᔪᑦ ᐃᓕᓐᓂᐊᓕᓵᖅᑐᓄᑦ 
ᐃᓕᓐᓂᐊᕈᑎᑦ ᑕᒪᐃᓐᓄᑦ ᐸᐃᕆᕕᖕᓄᑦ 
ᓄᓇᑦᑎᓂ ᐃᑲᔪᕐᓗᒋᑦ ᐱᔨᑦᑎᕋᖅᑐᑦ ᐃᓄᖕᓂᒃ 
ᐱᐅᓯᑐᖃᖕᓐᓂᒃ ᐃᓕᓐᓂᐊᕐᑎᑦᑎᔪ.

ᓴᓇᖃᑎᒌᑦ ᑲᑎᒪᓪᓗᑎᒃ- ᐃᓱᒪᓕᕈᑖᑦ 
ᐊᕐᕌᒍᒧᑦ ᑮᓇᐅᔭᖅᑑᑎᒃᓴᖅ

$430,000 $470,000

9ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᐃᑲᔫᓯᐊᒃᓴᑦ ᑮᓇᐅᔭᒃᓴᖓᓂᑦ ᐱᓕᕆᑎᑦᑎᔾᔪᑎᓂᒃ ᓂᕈᐊᖅᓯᓂᖅ

ᑕᐃᑲᓂ ᐅᒃᑑᐸ 2017, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑐᓴᕐᑎᑦᑎᓚᐅᖅᑐᑦ ᐱᒋᐊᖅᑎᑦᑎᓂᕐᒥᖕᓂᒃ ᒪᕐᕉᖕᓂᒃ ᐃᑲᔫᑎᒃᓴᓄᑦ ᑮᓇᐅᔭᒃᓴᖃᖅᑐᑦ 

ᐱᓕᕆᑎᑦᑎᔾᔪᑕᐅᔪᓂᒃ: 

1. ᐸᐃᕆᕕᒃ ᐊᒻᒪᓗ ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᕈᑎᒃᓴᑦ ᐱᓕᕆᑎᑦᑎᔾᔪᑕᐅᔪᑦ. 

ᐅᓇ ᐱᓕᕆᑎᑦᑎᔾᔪᑕᐅᔪᖅ ᐃᓚᖃᖅᑐᖅ ᒪᕐᕉᖕᓂᒃ ᐱᓕᕆᐊᒃᓴᓂᒃ: ᓄᑖᑦ ᐃᑲᔫᑎᒃᓴᐃᑦ 

ᐸᐃᕆᕕᖕᓄᑦ ᐊᒻᒪᓗ ᐊᑭᒡᓕᒋᐊᕈᑎᒃᓴᐃᑦ ᐃᓯᕈᑎᖏᓐᓄᑦ ᐸᐃᕆᕕᖕᓄᑦ. 

2. ᕿᑭᖅᑕᓂ ᐱᐅᓯᑐᖃᓕᕆᓂᕐᒧᑦ ᖃᓄᐃᓕᐅᕈᑕᐅᔪᓄᑦ ᐱᓕᕆᑎᑦᑎᔾᔪᑕᐅᔪ. 

ᐅᓇ ᐱᓕᕆᑎᑦᑎᔾᔪᑕᐅᔪᑦ ᐆᒃᑑᑎᑦᑎᒍᑦ-ᐱᓯᒪᔪᑦ ᐱᓕᕆᐊᒃᓴᐃᑦ ᐅᑯᐊᓗ ᐃᑲᔪᖅᑐᑦ 

ᐊᑐᖅᑕᐅᖁᓪᓗᒋᑦ ᐱᐅᓯᑐᖃᓕᕆᓂᕐᒥ ᓴᓇᓕᕆᔪᓐᓇᕐᓂᖅ ᐊᒻᒪᓗ ᓴᖕᖏᒃᑎᒋᐊᕐᓗᒋᑦ 

ᐃᓅᓂᕐᑎᒃ.

ᐃᑲᔫᓯᐊᒃᓴᓄᑦ ᑮᓇᐅᔭᓄᑦ ᐊᑐᐊᒐᖓ

10.9 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᔨᖏᑦ 

ᐊᖕᖏᖅᓯᔪᓐᓇᖅᑐᑦ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ 

ᐱᓕᕆᑎᑦᑎᔾᔪᑕᐅᔪᓂᒃ ᐃᑲᔫᑎᓂᐊᖅᑐᓄᑦ 

ᑮᓇᐅᔭᒃᓴᖏᓐᓄᑦ ᐱᓕᕆᑎᑦᑎᔾᔪᑕᐅᔪᓄ 

ᑮᓇᐅᔭᒃᓴᖃᕐᑎᑕᐅᓗᑎᒃ ᒪᕐᕉᖕᓄᑦ (2) ᐅᑭᐅᓄᑦ.  

10 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᐸᐃᕆᕕᑦ ᐊᒻᒪᓗ ᐃᓕᓐᓂᐊᓕᓴᖅᑐᓗᑦ ᐃᓕᓐᓂᐊᕈᑎᒃᓴᐃᑦ ᐱᓕᕆᑎᑦᑎᔾᔪᑕᐅᔪᑦ

ᐸᐃᕆᕕᖕᓄᑦ ᐊᑭᒡᖠᒋᐊᕈᑎ ᐱᓕᕆᐊᖑᔪᖅ

ᐅᑭᐊᒃᓵᖅ 2017, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᕐᑎᑦᑎᓚᐅᖅᑐᑦ $5 ᐅᓪᓗᕐᒧᑦ ᐊᑕᐅᓯᕐᒧᑦ ᐸᐃᕆᕕᖕᒧᑦ ᐃᓯᕈᑎᑦ ᐊᑭᒡᓕᒋᐊᕐᓗᑎᒃ 

ᕿᑭᖅᑕᓂ ᐊᑖᑕᓄᑦ ᐊᓈᓇᓪᓗ ᕿᑐᕐᖓᖃᖅᑐᑦ ᓚᐃᓴᓯᖃᖅᑐᓂ ᐸᐃᕆᕕᖕᓂ. ᐅᑯᐊ ᑲᑭᕙᒃ ᑲᑐᔾᔨᖃᑎᒌᖏᑦ ᐊᐅᓚᑦᑎᔪᑦ ᑕᒪᑐᒥᖓ 

ᐊᑭᒡᖠᒋᐊᕈᑎᒥᒃ ᐊᑭᑦᑐᕆᐊᕈᑎᒋᓂᐊᖅᑕᒥᒃ ᑲᑭᕙᒃᑯᑦ ᒫᓐᓇᐅᔪᖅ ᐊᑖᑕᐅᔪᓄᑦ ᐊᓈᓇᐅᔪᓄᑦ ᐸᐃᕆᕕᖕᒧᑦ ᐊᑭᓕᐅᑎᖏᓐᓄᑦ ᐊᑭᒡᖠᒋᐊᕈᑎᑦ. ᐅᓇ 

ᐊᑭᒡᓕᒋᐊᕈᑎᒃᓴᓄᑦ ᐊᑭᑦᑐᕆᐊᕈᑎᖓ ᑲᔪᓯᔪᓐᓇᕐᒪᖔᑦ ᑲᔪᓯᔪᓐᓇᓐᖏᒻᒪᖔᑦ ᐱᓕᕆᑎᑦᑎᔾᔪᑕᐅᔪᖅ ᐅᓇᓗ ᐊᑐᖅᑕᐅᓂᐊᖅᑐᖅ ᑎᑭᓐᓇᓱᖕᓂᖓ ᒫᑦᓯ 

31, 2020.  

ᑕᐃᑲᓂ ᒪᐃ 2018, ᐅᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᐅᓚᑦᓯᔨᖏᑦ ᑲᔪᓯᑎᑦᑎᓚᐅᖅᑐᑦ ᐱᖁᔨᕗᖔᕈᑎᒥᒃ ᐅᓄᖅᓯᒋᐊᑲᓐᓂᕐᓗᒋᑦ 

ᐊᑭᒡᖠᒋᐊᕈᑎᒃᓴᐃᑦ $10 ᐅᓪᓗᕐᒧᑦ. ᐃᓄᐃᑦ ᐊᑖᑕᐅᔪᑦ ᐊᓈᓇᐅᔪᑦ ᐅᑯᐊᓗ ᐱᑎᑕᐅᖃᑦᑕᖅᑐᖅ ᑲᑭᕙᒃ ᑲᑐᔾᔨᖃᑎᒌᖏᑦ ᐃᓯᕈᑎᖏᓐᓄᑦ 

ᐊᑭᒡᖠᒋᐊᕈᓐᓇᖅᑐᑦ ᒫᓐᓇ ᑲᑎᑕᐅᓯᒪᔪᓂᑦ ᑲᑭᕙᒃᑯ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᑭᒡᒋᐊᕈᑎᓗᓂ ᑎᑭᓪᓗᒍ $29 ᐅᓪᓗᕐᒧᑦ. ᐅᓇ 

ᐊᑭᑦᑐᕆᐊᕐᓂᖓ ᐊᑭᒡᓕᒋᐊᕈᑎᒃᓴᖅ ᐱᒋᐊᕐᓗᓂ ᐊᐃᕆᓕ 1, 2018. 

ᐅᓄᖅᓯᒋᐊᕈᓂ ᐸᐃᕆᕕᖕᓄᑦ ᐊᑭᒡᓕᒋᐊᕈᑎᒃᓴᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᕐᓂᐊᖅᑐᑦ ᑎᑭᓪᓗᒍ 200 ᓄᑕᖃᓂᒃ ᐃᓂᖃᕐᑎᑦᑎᓗᑎᒃ. 

ᐸᐃᕆᕕᖕᒧᐊᕈᓐᓇᖅᑎᑕᐅᔪᑦ ᐊᑖᑕ ᐊᓈᓇᓪᓗ ᕿᑭᖅᑕᓂ ᓄᓇᖓᓐᓂ ᐱᑎᑕᐅᓗᑎᒃ ᑎᑭᓪᓗᒍ $2,500 ᐊᑐᓂ ᓄᑕᕋᖅ ᐊᕐᕌᒍᒧᑦ. ᐅᓇ 

ᑎᑭᐅᑎᓯᒪᔪᖅ ᖃᓂᒋᔮᓂ $500,000 ᐊᕐᕌᒍᒥ ᖃᕿᔾᔪᑕᐅᔪᖅ ᓂᐅᕕᕈᑕᐅᓪᓗᓂ ᐸᐃᕆᕕᖕᒥ ᐃᓯᕈᓐᓇᕐᑎᑦᑎᓂᕐᒧᑦ.

ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ 
ᐱᓕᕆᑎᑦᑎᔾᔪᑕᐅᔪᖅ 
ᖃᓄᐃᓕᖓᓕᕐᒪᖔᑦ

11ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᐸᐃᕆᕕᖕᓄᑦ ᐃᑲᔫᑎᒃᓴᓂᒃ ᐱᓕᕆᓂᖅ

ᕿᑎᐊᓂ 2018, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓴᓇᖃᑎᖃᓯᒋᐊᓚᐅᖅᑐᑦ ᐃᓐᕼᐊᐱᑦ ᑐᓴᒐᒃᓴᓕᕆᔨᒃᑯᑦ ᓴᕿᑦᑎᓪᓗᑎᒃ ᐸᐃᕆᕕᖕᒧᑦ ᐃᑲᔫᑎᒃᓴᓂᒃ. 

ᐅᓇ ᐱᔭᕇᖅᑎᓪᓗᒍ ᓴᓇᓯᒪᓂᐊᕐᓂᖓ ᐊᒻᒪᓗ ᓴᓇᔭᐅᓂᖏᑦ ᓄᑖᑦ ᐃᓕᓐᓂᐊᕈᑎᒃᓴᐃᑦ ᐱᔭᕇᖅᓯᒪᓂᐊᖅᑐᑦ ᐅᑭᐊᒃᓵᖅ ᐊᒻᒪᓗ ᐅᑭᐅᖅ 2018.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᒋᐊᕐᑎᑦᑎᓂᐊᖅᑐᑦ ᓄᑖᓂᕐ ᐃᓕᓐᓂᐊᕈᑎᒃᓴᓂᒃ ᐃᑲᔫᑎᒃᓴᓂᒃ ᑕᐃᑲᓂ ᐸᐃᕆᕕᖕᒧᑦ ᑲᑎᒪᕕᒃᔪᐊᕈᑎᖃᖅᑎᓪᓗᒋᑦ 

ᐋᕿᒃᑕᐅᓯᒪᔪᖅ ᐃᓚᒋᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᐱᑎᑭ ᐱᓕᕆᑎᑦᑎᔾᔪᑕᐅᔪᖅ ᑕᐃᑲᓂ ᒫᑦᓯ 2019. ᐅᑯᐊ ᐃᓕᓐᓂᐊᕈᑎᑦ 

ᑐᓂᐅᖃᐅᑕᐅᓂᐊᖅᑐᑦ ᑕᒪᓐᓄᑦ ᕿᑭᖅᑕᓂ ᐸᐃᕆᕕᖕᓄᑦ ᐱᔭᕇᖅᐸᒃ ᑲᑎᒪᕕᒃᔪᕐᓂᖅ.

   

ᐃᓚᖏᑦ ᐃᑲᔫᑎᒃᓴᐃᑦ ᐃᓕᓐᓂᐊᕈᑎᒃᓴᐃᑦ ᐃᒪᓐᓇᐃᑦᑐᑦ:

• ᐅᑭᐅᖅᑕᖅᑐᖅ ᓂᕐᔪᑎᖏ ᕿᑐᕐᖓᐃᔭᐃᑦ, ᐃᓚᒋᔭᐅᔪᑦ ᓇᓄᖅ, ᑎᕆᒐᓂᐊᖅ, ᑐᒃᑐ, ᐅᒥᖕᒪᒃ ᐊᒻᒪᓗ ᐅᑲᓕᖅ

• ˙ᒃᑲᖅᓯᒪᔪᑦ ᐅᖃᓕᒫᒐᐃᑦ ᐱᓯᒪᔪᑦ ᑕᓪᓕᒪᓂᒃ ᐅᑭᐅᖅᑕᖅᑐᒥ ᓂᕐᔪᑎᑦ ᑎᑭᕐᒥ ᐱᖕᖑᐊᕈᑎᑦ

• ᓴᕿᔮᑦᑎᐊᖅᑐᑦ ᐊᔾᔨᖑᐊᓕᑦ ᐅᖃᓕᒫᒐᑦ ᓴᕿᑕᐅᓯᒪᔪᑦ ᓄᑕᕋᓛᑦ ᑕᐅᑐᒍᓐᓇᖅᑕᖏ, ᐱᓯᒪᔪᑦ ᐃᓄᐃᑦ ᐊᓐᓄᕌᖏᓐᓂᒃ, ᐋᕿᒃᓱᖅᓯᒪᔪᑦ, 

ᐊᒻᒪᓗ ᐆᒃᑐᖅᓯᒪᔪᑦ

• ᖃᕆᓴᐅᔭᒃᑯᑦ ᐅᖃᓕᒫᒐᐃᑦ ᐃᓕᑉᐸᓪᓕᐊᓕᓵᖅᑐᓄᑦ ᐅᖃᕆᐅᒃᓴᐅᑎᒃᓴᐃᑦ ᐅᖃᓕᒫᖓᑎᒌᒡᓗᑎᒃ, ᐃᓚᒋᔭᐅᔪᖅ I-Spy ᐅᖃᓕᒫᒐᖅ ᐊᒻᒪᓗ 

ᓄᑕᕋᓛᓄᑦ ᐆᒃᑐᕋᐅᑎᑦ ᐅᖃᓕᒫᒐᖅ.

• ᐅᖃᓕᒫᒐᐃᑦ, ᐅᑯᐊᓗ ᑎᑎᖃᖃᓐᖏᑦᑐᑦ ᑭᓯᐊᓂ ᐊᑐᖅᓯᔪᑦ ᐊᔾᔨᖑᐊᓂᒃ ᐅᓂᒃᑳᖅᖢᑎᒃ ᐱᒋᐊᕐᓂᖓᓂᒃ ᐃᓱᐊᓄᑦ. ᐃᓕᓐᓂᐊᕐᑎᑦᑎᔾᔪᑎᑦ 

ᓄᑕᖃᓂᒃ ᖁᕕᐊᒋᓗᓂᔾᔪᒡᓗ ᐊᒻᒪᓗ ᑎᒍᒥᐊᕈᓐᓇᖅᓯᓗᒋᑦ ᐊᒻᒪᓗ ᒪᒃᐱᖃᑦᑕᕈᓐᓇᕐᓗᒋᑦ ᒪᒃᐱᒐᖏᑦ.

• ᐅᓇ ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᕈᑎ ᐃᓄᒃᑎᑐᑦ ᐱᓕᕆᑎᑦᑎᔾᔪᑕᐅᔪᖅ, ᓴᓇᓯᒪᔪᖅ ᐃᑲᔪᕐᓗᒋᑦ ᓄᑕᖃ ᐃᓕᑦᑎᓗᑎᒃ ᑕᐃᒎᓯᖏᓐᓂᒃ 

ᐃᓄᒃᑎᑐᑦ, ᖃᓂᐅᔮᖅᐸᑦ, ᐊᒻᒪᓗ ᐃᓄᒃᑎᑐᑦ ᑕᐃᒎᓯᑦ. 

• ᐋᕿᒃᓱᒐᐃᑦ ᑎᑎᕋᐅᔭᖅᓯᒪᔭᖏᑦ ᖃᐅᔨᒪᔭᐅᑦᑎᐊᖅᑐᖅ ᐃᓄᒃ ᑎᑎᕋᐅᔭᖅᑎ ᔮᒪᐃᓐ ᐊᕐᓇᑦᑕᐅᔪᖅ ᐊᒻᒪᓗ ᐅᑯᓂᖓ ᐊᑖᓂ ᑎᑎᕋᖅᓯᒪᔪᑦ 

ᐊᔾᔨᖑᐊᕆᓪᓗᒋᑦ:

• ᐅᑭᐅᕐᒥ ᑕᖕᒫᖅᓯᒪᔪᑦ ᐃᒡᓗᕕᒐᕐᒥ ᐊᒻᒪᓗ ᕿᒥᖃᖅᖢᑎᒃ ᕿᒧᒃᓯᐅᑎᒥᖕᓂᒃ

• ᐊᐅᔭᒥ ᑕᒫᖅᓯᒪᔪᑦ ᑐᐱᕐᒥ, ᐅᒥᐊᖅ, ᐊᒻᒪᓗ ᐱᑦᑎᓕᐅᖅᑐᑦ

• ᑭᒐᑕᖏᕐᓇᓂᒃ ᐊᒡᕗᖅᑐᑦ ᐃᓄᐃᓪᓗ ᐃᖃᓗᒐᓱᒃᑐᑦ ᑰᖕᒥ ᑐᓄᐊᓂ

• ᐊᖕᖏᔪᖅ ᓇᑎᕐᒥ ᐋᕿᒃᓱᒐᖅ ᐅᒥᐊᖓᐊᖅ ᐊᒻᒪᓗ ᓇᑦᑎᐊᖑᖅ

12 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᕿᑭᖅᑕᓂ ᐱᐅᓯᑐᖃᓕᕆᓂᕐᒧᑦ ᖃᓄᐃᓕᐅᕈᑕᐅᔪᑦ

ᑕᐃᑲᓂ ᒫᑦᓯ 2018, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑐᓂᓯᓚᐅᖅᑐᑦ ᓯᕗᓪᓕᖅᐸᖓ ᑐᒃᓯᕋᖅᑐᑦ ᐆᒃᑑᑎᓂᒃ ᐊᑖᒍᑦ ᕿᑭᖅᑕᓂ ᐱᐅᓯᑐᖃᓕᕆᓂᕐᒧᑦ 

ᖃᓄᐃᓕᐅᕈᑕᐅᔪᓄᑦ ᐱᓕᕆᑎᑦᑎᔾᔪᑕᐅᔪᖅ. ᐊᑐᓂ ᓄᓇᓕᑦ ᐱᔪᓐᓇᖅᑐᑦ ᑎᑭᓪᓗᒍ $33,000 ᐃᖏᕐᕋᑎᑦᑎᓂᐊᕐᓗᑎᒃ ᐱᐅᓯᑐᖃᓕᕆᔾᔪᑕᐅᔪᓂᒃ 

ᐃᓕᓐᐊᓂᕈᑎᓂᒃ. ᐅᓇ ᐃᑲᔫᓯᐊᒃᓴᓄᑦ ᑮᓇᐅᔭᖅ ᑲᑎᒪᔨᕋᓛᖏᑦ ᐊᖕᖏᖅᓯᔪᑦ 31-ᓂᒃ. ᐅᑯᐊ ᐃᓚᖃᖅᑐᑦ ᓄᓇᒥ ᐊᐅᓪᓚᖅᓯᒪᓂᖅ, 

ᕿᒧᒃᓯᐅᔾᔨᖃᑦᑕᕐᓂᖅ, ᒥᖅᓱᕆᐅᖅᓴᓂᖅ,ᐊᒻᒪᓗ ᑲᑕᔾᔭᕆᐅᖅᓴᓂᖅ. ᑲᑎᓪᖢᒋᑦ $385,308 ᑮᓇᐅᔭᒃᓴᐃᑦ ᐊᑐᕈᓐᓇᓐᖏᑦᑐᑦ ᒐᕙᒪᒃᑯᓄᑦ 

ᐊᖕᖏᖅᑕᐅᓪᓗᑎᒃ.

ᐅᓪᓗᒥᒧᑦ, 8 ᐱᓕᕆᐊᖑᔪᑦ ᐱᔭᕇᖅᑕᐅᓚᐅᖅᑐᑦ ᐊᒻᒪᓗ ᐅᓂᒃᑳᖏᑦ ᑭᐅᔭᐅᑦᑎᐊᓚᐅᖅᑐᑦ ᐱᓕᕆᐊᒃᓴᓄᑦ ᑲᒪᔨᐅᔪᓂᑦ ᐊᒻᒪᓗ ᐆᒃᑐᖅᑐᓂᑦ. ᐅᑯᐊ 

ᐆᒃᑐᖅᑐᑦ ᖁᕕᐊᓱᓚᐅᖅᑐᑦ ᑐᓂᓯᔪᓐᓇᕐᓂᐊᕋᒥᒃ ᖃᐅᔨᒪᔭᑐᖃᒥᖕᓂᒃ ᐊᒻᒪᓗ ᓴᓇᓕᕆᔭᐅᔪᓐᓇᖅᑐᓂᒃ ᐃᓅᓱᒃᑐᓂᒃ ᐊᒻᒪᓗ ᐃᓐᓇᕐᓂᑦ ᑕᒪᐃᓐᓂᑦ. 

ᐅᖃᓚᐅᕐᒥᔪᑦ ᓂᕆᐅᒃᑐᑦ ᑕᑯᔪᒪᓪᓗᑎᒃ  ᑐᓂᓯᓯᒪᓂᐊᕋᒥᒃ ᐱᕕᖃᕐᑎᑦᑎᑲᓐᓂᕐᓗᑎᒃ ᐃᓄᖕᓂᒃ ᓄᓇᖏᓐᓂ ᐊᒡᒋᖅᑐᓂᒃ ᐅᑭᐅᓂ.

ᑕᐃᑲᓂ ᒪᐃ 2018, ᐅᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᐅᓚᑦᓯᔨᖏᑦ ᐅᓄᖅᓯᒋᐊᖅᑎᑕᖓ ᕿᑭᖅᑕᓂ ᐱᐅᓯᑐᖃᓕᕆᓂᕐᒧᑦ 

ᖃᓄᐃᓕᐅᕈᑕᐅᔪᓐᓇᖅᑐᑦ ᐱᓕᕆᑎᑦᑎᔾᔪᑕᐅᔪᑦ ᑮᓇᐅᔭᒃᓴᖏᑦ ᐊᑐᓂ ᓄᓇᓕᖕᓄᑦ ᑖᒫᖓᑦ $33,000 ᑎᑭᓪᓗᒍ $53,000. ᐅᓇ ᑎᑭᐅᑎᓯᒪᔪᖅ 

ᑲᑎᓪᓗᒋᑦ ᑮᓇᐅᔭᒃᓴᐃᑦ ᐊᑐᐃᓐᓇᐅᔪᑦ ᑮᓇᐅᔭᓕᕆᔾᔪᑕᐅᔪᑦ ᐊᕐᕌᒍᐊᓂ 2017-18 ᑕᒡᕗᖓ $637,500.

ᐊᑭᑦᑐᕆᐊᕐᒪᑦ ᑮᓇᐅᔭᒃᓴᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᒋᐊᖅᑎᑦᑎᑲᓐᓂᓚᐅᖅᑐᑦ ᐱᖃᑖᓂᒃ ᑐᒃᓯᕋᐅᑎ ᑕᐃᑲᓂ ᔪᓚᐃ 30, 2018 ᐊᒻᒪᓗ 

ᕿᒥᕐᕈᐊᖅᖢᒋᑦ ᖄᖓᓂ ᓯᑎᐱᕆ 2018. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓂᕆᐅᒃᑐᑦ ᓄᓇᓕᖕᓃᓐᓂᖅᓴᐅᔪᓂᒃ ᓄᓇᓕᖕᓂᑦ-ᐃᕐᕋᓯᑎᑕᐅᓯᒪᔪᓂᒃ 

ᑕᒪᑐᒪᓂ ᐅᑭᐅᒥ. 

ᐃᒃᐱᐊᕐᔪᒃ ᐃᐱᐅᑕᖅ ᐃᖃᓗᓕᐅᑎᓂᕐᒧᑦ ᓂᕆᕕᔾᔪᐊᖅᑎᑦᑎᓂᕐᒧᓪᓗ  $5,553.30 ᐅᐱᕐᖔᒃᑯᑦ 

ᕿᒧᒃᓯᐅᑎᖃᑦᑕᕐᓂᖅ − ᖃᓄᖅ ᕿᒻᒥᓕᕆᒋᐊᖃᕐᓂᕐᒥ $8,140.00 ᐅᐱᕐᖔᒃᑯᑦ

ᑭᓐᖓᐃᑦ ᑲᑕᔾᔭᒋᐅᖅᓴᑎᑦᑎᓂᖅ $13,949.00 ᐅᐱᕐᖔᒃᑯᑦ /ᐊᐅᔭᒃᑯᑦ

ᑲᖏᖅᑐᒑᐱᒃ ᑕᒻᒫᕐᕕᕕᓂᑐᖃᕐᒥ ᐳᓚᕋᖅᑎᑦᑎᓂᖅ $20,411.90 ᐅᐱᕐᖔᒃᑯᑦ

ᓄᓇᓕᐊᕈᔾᔨᓂᖅ $14,999.00 ᐅᐱᕐᖔᒃᑯᑦ

ᓄᓂᕙᓐᓂᖅ/ᓇᑦᑎᖅᓯᐅᕐᓂᕐᓗ $14,982.00 ᐅᑭᐊᒃᓵᖅ

ᐊᐅᓱᐃᑦᑐᖅ ᑎᑎᖅᑐᒐᒋᐅᖅᓴᑎᑦᑎᓂᖅ $15,000.00 ᐅᐱᕐᖔᒃᑯᑦ/ᐊᐅᔭᒃᑯᑦ/ᐅᑭᐊᒃᓵᒃᑯᑦ

ᐃᓅᓱᑦᑐᑦ ᐊᐅᓚᕈᔾᔭᐅᓂᖏᑦ (ᓇᑦᑎᖅᓯᐅᖅᑎᑕᐅᓂᖏᑦ) $4,500.00 ᐅᐱᕐᖔᒃᑯᑦ

ᓴᓂᕋᔭᒃ ᐃᓅᓱᑦᑐᑦ ᓅᑎᑕᐅᓂᖏᑦ $18,880.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ

ᐊᕐᓇᐃᑦ ᑲᑎᑦᑕᕐᓂᖏᑦ - ᒥᖅᓱᕐᓂᖅ $24,080.00 ᐅᐱᕐᖔᒃᑯᑦ/ᐊᐅᔭᒃᑯᑦ

ᑐᑦᑐᑦ ᐊᒥᐊᓂ ᑲᒻᒥᒋᐅᖅᓴᖅᑎᑦᑎᓂᖅ $8,919.58 ᐅᐱᕐᖔᒃᑯᑦ/ᐊᐅᔭᒃᑯᑦ

ᐃᒡᓗᓕᒃ ᐅᑎᖅᑎᑦᑎᓂᖅ ᐊᒥᑦᑐᕐᒥᐅᑐᑦ ᖃᔭᓕᐅᕈᓯᖓᓂ $8,290.00 ᐅᑭᐊᒃᓵᒃᑯᑦ

ᐃᒡᓗᓕᖕᒥ ᐱᐅᓯᑐᖃᐃᑦ $10,000.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ/ᐅᐱᕐᖔᒃᑯᑦ 2019

ᐊᕿᐊᕈᖅ ᐊᐅᓪᓚᕈᔾᔨᔩᑦ – ᐊᐅᓪᓚᕈᔾᔨᓂᖅ $19,800.00 ᐅᐱᕐᖔᒃᑯᑦ

ᐃᖃᓗᐃᑦ ᐅᐊᑲᓪᓚᖔᒃ ᑕᕐᕆᔭᒐᒃᓴᑦ 4, 5, 6 $6,930.00 ᐊᐅᔭᒃᑯᑦ/ᐅᑭᐊᒃᓵᒃᑯᑦ/ᐅᑭᐅᒃᑯᑦ

ᓅᑎᑦᑎᓂᖅ $6,270.00 ᐅᐱᕐᖔᒃᑯᑦ  2019

ᐃᓄᒃᑕᖃᖅᑎᑦᑎᓂᕐᒧᑦ ᐃᑲᔫᓯᐊᖃᖅᑎᑦᑎᓂᕐᒥᒃ ᐆᑦᑐᕋᖅᑕᖅ $15,000.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ/ᐅᐱᕐᖔᒃᑯᑦ 2019

ᒥᖅᓱᖅᑎᑦᑎᓂᖅ $5,000.00 ᐅᑭᐅᒃᑯᑦ/ᐅᐱᖕᖔᒃᑯᑦ 2019

ᐊᕐᓇᐃᑦ ᒥᖅᓱᖅᑎᑕᐅᓂᖏᑦ $10,000.00 ᐅᑭᐅᒃᑯᑦ/ᐅᐱᕐᖔᒃᑯᑦ 2019

ᖃᔭᖅᑐᐊᒃᑯᑦ $14,950.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ/ᐅᐱᕐᖔᒃᑯᑦ 2019

ᐊᐃᕝᕙᒋᐊᕐᓂᖅ $15,000.00 ᐅᑭᐊᒃᓵᒃᑯᑦ

ᕿᓯᓕᕆᓂᖅ & ᖁᓕᑦᑕᓕᐅᕐᓂᖅ $5,000.00 ᐅᐱᕐᖔᒃᑯᑦ

ᕿᓯᓕᕆᓂᖅ ᐊᒻᒪ ᑲᒻᒥᐅᕐᓂᖅ $15,000.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ 

ᓅᑎᑦᑎᓂᖅ, ᒥᖅᓱᖅᑎᑦᑎᓂᖅ $10,000.00 ᐅᐱᕐᖔᒃᑯᑦ

ᒥᖅᓱᕐᓂᖅ ᕿᒫᕕᒃ ᐊᕐᓇᓄᑦ $5,000.00 ᐅᐱᕐᖔᒃᑯᑦ

ᐊᓈᓇᐅᑉ ᐆᓇᕐᓂᖓ – ᒥᖅᓱᖅᑎᑦᑎᓂᖅ $9,680.00 ᐅᐱᕐᖔᒃᑯᑦ

ᐊᕐᓇᐃᑦ ᒪᑭᒋᐊᕐᓂᖏᑦ - ᒥᖅᓱᕐᓂᖅ $10,000.00 ᐅᐱᕐᖔᒃᑯᑦ

ᑭᒻᒥᕈᑦ ᖃᑯᖅᑕᔮᖅ $10,000.00 ᐅᑭᐊᒃᓵᒃᑯᑦ

ᓄᓇᓕᒃ ᐱᓕᕆᐊᒃᓴᖅ ᑮᓇᐅᔭᐃᑦ ᐊᖏᖅᑕᐅᔪᑦ ᖃᖓ

ᑭᒻᒥᕈᑦ ᓅᑎᑦᑎᓂᕐᒧᑦ $10,000.00 ᐅᑭᐊᒃᓵᒃᑯᑦ

ᓅᑎᑦᑎᓂᕐᒧᑦ $15,000.00 ᐅᐱᕐᖔᒃᑯᑦ

ᑭᖑᕚᕇᑦ ᓅᓗᑎᒃ ᑕᒻᒫᕐᓂᖅ ᐊᒻᒪ ᐅᓪᓗᖅᓯᐅᑐᐃᓐᓇᕐᓗ ᐅᑎᕐᔭᒃ $18,000.00 ᐊᐅᔭᒃᑯᑦ/ᐅᑭᐊᒃᓵᒃᑯᑦ/ᐅᑭᐅᒃᑯᑦ

ᐸᓐᓂᖅᑑᖅ ᐳᓛᕆᐊᕐᓂᖅ ᔪᐊᓇᓯ ᖄᐱᐅᑉ ᓄᓇᒋᓚᐅᖅᑕᖓᓂᒃ ᐃᓅᕕᕕᖓᓂ $15,000.00 ᐊᐅᔭᒃᑯᑦ/ᐅᑭᐊᒃᓵᒃᑯᑦ

ᖃᓄᖅ ᐊᓐᓇᐅᒪᒋᐊᖃᕐᒪᖔᑦ ᐅᑭᐅᒃᑯᑦ ᐊᒻᒪ ᓇᑦᑎᖅᓯᐅᕐᓂᖅ ᐃᖃᓗᒃᓯᐅᕐᓂᓗ $8,200.00 ᐅᑭᐅᒃᑯᑦ/ᐅᐱᕐᖔᒃᑯᑦ 2019

ᒥᖅᓱᖅᑎᑦᑎᓂᖅ $6,000.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ

ᐅᐱᕐᖔᒃᑯᑦ ᓄᓇᓕᐊᕈᔾᔨᓂᖅ $15,000.00 ᐅᐱᕐᖔᒃᑯᑦ

ᓴᓇᕐᕈᑎᒥᓂᕐᓂ ᓴᓇᓂᖅ $10,000.00 ᐊᐅᔭᒃᑯᑦ/ᐅᑭᐊᒃᓵᒃᑯᑦ/ᐅᑭᐅᒃᑯᑦ

ᕿᓯᓕᕆᓂᖅ ᐊᒻᒪ ᖁᓕᑦᑕᓕᐅᕐᓂᖅ $10,000.00 ᐊᐅᔭᒃᑯᑦ/ᐅᑭᐊᒃᓵᒃᑯᑦ/ᐅᑭᐅᒃᑯᑦ

ᒥᑦᑎᒪᑕᓕᒃ ᒥᖅᓱᕆᐅᖅᓴᓂᖅ, ᕿᓯᓕᕆᓂᕐᓗ $10,000.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ/ᐅᐱᕐᖔᒃᑯᑦ 2019

ᐃᓕᓐᓂᐊᖅᑏᑦ ᐅᓗᕆᐊᓇᖅᑐᒦᑦᑐᑦ $10,000.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ/ᐅᐱᕐᖔᒃᑯᑦ 2019

ᐃᓐᓇᐃᑦ/ᐃᓅᓱᒃᑐᓪᓗ ᓅᓯᒪᑎᑕᐅᓂᖏᑦ $29,260.00 ᐅᐱᕐᖔᒃᑯᑦ/ᐊᐅᔭᒃᑯᑦ

ᓄᓇᐃᑦ ᐊᑎᑐᖃᖏᓐᓂᓐᓂᓕᕆᓂᖅ ᐊᒻᒪ ᖃᓄᖅ ᓇᑦᑎᖅᓯᐅᕆᐊᖃᕐᖔᑦ ᐅᑭᐅᒃᑯᑦ $3,740.00 ᐅᐱᕐᖔᒃᑯᑦ/ᐅᑭᐅᒃᑯᑦ

ᕿᑭᖅᑕᕐᔪᐊᖅ ᐳᓗᐊᓕᐅᕆᐅᖅᓴᑎᑦᑎᓂᖅ $5,000.00 ᐅᑭᐊᒃᓵᒃᑯᑦ

ᓅᑎᑦᑎᓂᖅ $13,200.00 ᐅᑭᐊᒃᓵᒃᑯᑦ

ᑐᑦᑐᓕᐊᕐᓂᖅ, ᕿᓚᓗᒃᑭᐊᕐᓂᖅ $9,000.00 ᐅᑭᐊᒃᓵᒃᑯᑦ

ᓅᒍᔾᔨᓂᖅ $6,528.00 ᐅᑭᐊᒃᓵᒃᑯᑦ

ᒥᖅᓱᕐᓂᖅ ᕿᓯᒻᒥ ᖁᓕᑦᑕᓕᐅᕐᓂᖅ $3,850.00 ᐅᑭᐊᒃᓵᒃᑯᑦ

ᐱᐅᓯᑐᖃᑎᒍᑦ ᖃᓄᖅ ᓇᓗᓇᐃᒃᑯᑕᖃᕐᓂᖅ ᓄᓇᒥ ᐃᒪᓂᓗ ᐃᖏᕐᕋᓗᓂ $11,670.00 ᐅᐱᕐᖔᒃᑯᑦ

ᐱᓱᒃᑏᑦ, ᐃᓚᖓ II - ᓯᐊᕐᕆᔭᐅᑎᑯᑖᕆᐅᖅᓴᑎᑦᑎᓂᖅ, ᓅᑎᑦᑎᓂᖅ $8,000.00 ᐅᐱᕐᖔᒃᑯᑦ/ᐅᑭᐅᒃᑯᑦ

ᐃᖃᓗᒋᐅᖅᓴᑎᑦᑎᓂᖅ $6,830.00 ᐊᐅᔭᒃᑯᑦ

ᐃᓄᐃᑦ ᐱᓐᖑᐊᕈᓯᖏᑦ $4,500.00 ᐊᐅᔭᒃᑯᑦ

ᖃᓄᖅ ᓄᓇᒦᓪᓗ ᖃᓄᐃᓕᐅᕆᐊᖃᕐᓂᖅ $10,000.00 ᐅᐱᕐᖔᒃᑯᑦ

ᖃᐅᓱᐃᑦᑐᖅ ᓇᑦᑎᖅᓯᐅᕐᓂᖅ/ᐊᓐᓄᕌᓕᐅᕐᓂᕐᓗ $30,775.00 ᐅᐱᕐᖔᒃᑯᑦ/ᐊᐅᔭᒃᑯᑦ/ᐅᑭᐅᒃᑯᑦ

ᓴᓂᑭᓗᐊᖅ ᑲᒻᒥᐅᕐᓂᖅ $10,000.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ

ᓄᓇᓕᖕᒥᐅᑦ ᓅᑎᑕᐅᓂᖏᑦ/ᒥᖅᓱᕐᓂᖅ $10,000.00 ᐅᑭᐊᒃᓵᒃᑯᑦ/ᐅᑭᐅᒃᑯᑦ/ᐅᐱᕐᖔᒃᑯᑦ 2019

ᐃᓐᓇᑐᖃᐃᑦ ᑲᑎᒪᓪᓗᑎᒃ $7,500.00 ᐊᐅᔭᒃᑯᑦ

ᑲᑎᓕᒫᕐᓗᒋᑦ $622,387.78  

15ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᐱᕕᖃᕐᑎᑦᑎᓂᕐᒧᑦ  ᑮᓇᐅᔭᒃᓴᖅ ᐊᔪᖏᑎᑦᑎᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑮᓇᐅᔭᒃᓴᖃᕐᑎᑦᑎᓗᑎᒃ ᓯᓚᑖᓂᑦ ᑖᒃᑯᐊ 

ᑐᑭᓕᐊᕆᔭᐅᓯᒪᕙᒌᖅᑐᓂᑦ. ᑕᒃᑯᐊᖑᔪᓐᓇᖅᑐᑦ ᑐᒃᓯᕋᐅᑎᑦ ᐃᓄᖕᓂᑦ ᐊᒻᒪᓗ ᐊᐅᓚᑦᓯᔨᓂᑦ ᓯᓚᑖᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᐅᒡᕙᓘᓐᓃᑦ 

ᐊᖕᖏᖅᑕᐅᓯᒪᔪᑦ ᐱᕕᖃᕐᑎᑦᑎᔪᑦ ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᔾᔪᑎᖏᓐᓂᑦ. ᐅᓇ ᑮᓇᐅᔭᒃᓴᖅ ᓴᕿᑕᐅᓯᒪᔪᖅ ᐊᑖᒍᑦ ᐊᖕᖏᕈᑎᑦ 12 

ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔫᑎᒃᓴᓄᑦ ᑮᓇᐅᔭᒃᓴᖏᑕ ᐊᑐᐊᒐᖏᓐᓂᑦ.    

ᐊᐅᓚᑕᐅᓂᖓ ᑮᓇᐅᔭᒃᓴᖅ

ᐅᓇ ᐱᕕᖃᕐᑎᑦᑎᓂᕐᒧᑦ ᑮᓇᐅᔭᒃᓴᖅ ᐊᔪᖏᑎᑦᑎᔪᖅ ᐊᔾᔨᐅᓐᖏᑦᑐᒥᒃ ᐱᕙᓪᓕᐊᓂᖃᖅᖢᓂ ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ. ᐊᕐᕌᒍᑕᒫᑦ, 

ᑎᑭᓪᓗᒍ 10% ᑮᓇᐅᔭᐃᑦ ᐊᑐᐃᓐᓇᐅᔪᑦ ᑕᐃᑲᓂ ᐃᑲᔫᓯᐊᒃᓴᓂ ᑮᓇᐅᔭᖓᓂ ᓴᓂᖅᕙᒃᑕᐅᓯᒪᔪᑦ ᐱᕕᖃᕐᑎᑦᑎᓂᕐᒧᑦ ᑮᓇᐅᔭᒃᓴᖅ. ᓇᓕᐊᑐᐃᓐᓇᖅ 

ᑮᓇᐅᔭᖅ ᓴᓂᖅᕙᒃᑕᐅᕙᒃᑐᑦ ᑕᒪᑐᒧᖓ ᐱᕕᖃᕐᑎᑦᑎᓂᖅ ᑮᓇᐅᔭᒃᓴᖓ ᐅᓇᓗ ᐊᑐᖅᑕᐅᒐᓂ ᐴᖅᑕᐅᓪᓗᓂ ᐅᑎᖅᖢᓂ ᐃᑲᔫᑎᒃᓴᓄᑦ ᑮᓇᐅᔭᒃᓴᖅ. 

ᐅᓇ ᐱᕕᖃᕐᑎᑦᑎᓂᖅ ᑮᓇᐅᔭᒃᓴᖅ ᐅᖓᑖᓄᐊᕈᓐᓇᓐᖏᑦᑐᖅ !10% ᐃᑲᔫᓯᒃᓴᓄᑦ ᑮᓇᐅᔭᒃᓴᖓᓄᑦ.

ᐅᓇ ᐃᑲᔫᑎᒃᓴᓄᑦ ᑮᓇᐅᔭᒃᓴᖅ ᐱᓕᕆᔭᐅᓂᖓ ᐱᒋᐊᓚᐅᓐᖏᑦᑐᖅ ᑭᓯᐊᓂ ᐃᑲᔫᑎᒃᓴᓄᑦ ᑮᓇᐅᔭᒃᓴᖅ ᑐᒃᓯᕋᐅᑎᑦ ᑐᓂᔭᐅᒍᑎᒃ ᑖᒃᑯᓄᖓ 

ᐅᒡᕙᓘᓐᓃᑦ ᐱᒋᐊᖅᑎᑕᐅᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ. ᐅᓇ ᐃᑲᔫᑎᒃᓴᓄᑦ ᑮᓇᐅᔭᒃᓴᖅ ᐊᖕᖏᖅᑕᐅᖏᓐᓇᓲᖅ ᑐᒃᓯᕋᐅᑎᑦ ᑕᒪᑐᒧᖓ 

ᐅᒡᕙᓘᓐᓃᑦ ᕿᓂᖅᑐᑦ ᐱᕕᖃᕐᑎᑦᑎᔪᒪᓪᓗᑎᒃ ᑮᓇᐅᔭᒃᓴᖃᕐᒪᑕ. 

ᐅᓇ ᐃᑲᔫᓯᐊᒃᓴᖅ ᑮᓇᐅᔭᒃᓴᖅ ᐊᐅᓚᑕᐅᔾᔪᑎᖓᓄᑦ ᐃᓕᓐᓂᐊᕈᑎᑦ ᐅᖃᓕᓵᒐᑦ ᑎᑎᕋᖅᓯᒪᔪᑦ ᖃᓄᐃᑉᐸᓪᓕᐊᓇᔭᖅᑐᓂᑦ ᖃᐅᔨᓇᓱᒃᑕᐅᑦᑎᐊᕐᓗᑎᒃ 

ᑐᒃᓯᕋᐅᑎᑦ. ᐅᑯᐊ ᕿᑭᖅᑕᓂ ᐃᓄᐃᒃ ᑲᑐᔾᔨᖃᑎᒌᑦ ᐱᓕᕆᑎᑦᑎᔾᔪᑕᐅᔪᓄᑦ ᐊᐅᓚᑦᓯᔨᖓ ᖃᐅᔨᓇᓱᑦᑎᐊᖃᑦᑕᖅᑐᖅ ᓵᖓᓂ ᐃᑲᔫᓯᐊᒃᓴᓄᑦ 

ᑮᓇᐅᔭᒃᓴᐃᑦ ᑲᑎᒪᔨᕋᓛᖏᑦ ᕿᒥᕐᕈᐊᖅᑎᓪᓗᒋᑦ. ᐅᑯᐊ ᑲᑎᒪᔨᕋᓛᑦ ᐃᓱᒪᓕᐅᖃᑦᑕᖅᑐᑦ ᑐᓂᔭᐅᔪᓐᓇᕐᒪᖔᑕ ᐊᐅᓚᑦᓯᔨᑦ ᑲᑎᒪᔨᕋᓛᖏᓐᓄᑦ 

ᐊᖕᖏᖅᑕᐅᓗᑎᒃ ᐅᒡᕙᓘᓐᓃᑦ ᐋᒃᑳᖅᑕᐅᓗᑎᒃ. 

ᐱᕕᖃᕐᑎᑦᑎᓂᕐᒧᑦ  ᑮᓇᐅᔭᒃᓴᖏᓐᓂᑦ ᑮᓇᐅᔭᖅᑑᑎᒃᓴᐃᑦ 

ᑐᕌᖅᑕᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐱᓕᕆᑎᑦᑎᔾᔪᑕᐅᔪᖅ ᑕᐃᑲᓂ 2018-2019 $1,000,000-ᖑᔪᖅ. 

ᑖᑉᓱᒪᖓᑦ ᑮᓇᐅᔭᕐᒥᑦ, ᐊᒻᒪᓗ ᐊᑐᖅᖢᒍ ᐃᑲᔫᓯᐊᒃᓴᓄᑦ ᑮᓇᐅᔭᒃᓴᖅ ᐊᑐᐊᒐᖅ, 10% ᑐᓂᔭᐅᓗᓂ ᐃᓕᔭᐅᓗᓂ ᐱᕕᖃᕐᑎᑦᑎᓂᕐᒧᑦ ᑮᓇᐅᔭᒃᓴᖓᓄᑦ.

ᐱᕕᖃᕐᑎᑦᑎᓂᕐᒧᑦ 
ᑮᓇᐅᔭᒃᓴᖅ

16 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᐱᕕᖃᕐᑎᑦᑎᓂᕐᒧᑦ ᑮᓇᐅᔭᒃᓴᖅ 2018 ᐅᖂᑕᖅ ᑲᑐᔾᔨᖃᑎᒌᑦ

ᑕᐃᑲᓂ ᕕᕗᐊᕆ 2018, ᑭᒡᒐᖅᑐᖅᑎᑦ ᐅᖂᑕᕐᒥᑦ ᐊᒻᒪᓗ ᓯᑎ ᐃᖃᓗᐃᑦ ᐅᖃᓪᓚᓚᐅᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ. 

ᐱᔪᒪᓚᐅᖅᑐᑦ 1 ᒥᓕᐊᓐ ᑕᒡᕙᖓ ᐱᕕᖃᕐᑎᑦᑎᓂᕐᒧᑦ ᑮᓇᐅᔭᒃᓴᕐᒥᑦ ᐃᑲᔫᑎᓂᐊᖅᑐᒥᒃ ᓂᐃᕕᕐᓗᑎᒃ ᒪᕐᕉᖕᓂᒃ ᐃᒡᓘᖕᓂᒃ ᐃᖃᓗᖕᓂ. ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᐊᐱᕆᓚᐅᖅᑐᑦ ᑐᑭᓯᑎᑕᐅᑦᑎᐊᑲᓐᓂᕈᓐᓇᕐᒪᖔᑕ, ᐊᒻᒪᓗ ᑐᓂᔭᐅᓚᐅᖅᑐᖅ ᐱᓕᕆᐊᖑᓂᐊᖅᑐᓂᒃ ᑎᑎᕋᖅᓯᒪᔪᓂᒃ 

ᑲᑐᔾᔨᖃᑎᒌᑦ ᓇᓗᓇᐃᔭᑦᑎᐊᖅᓯᒪᔭᖏᑦ ᐊᖑᑎᓄᑦ ᐊᖕᖏᕐᕋᖃᓐᖏᑦᑐᓄᑦ ᐃᒡᓗᒃᓴᖅ. 

ᑕᐃᑲᓂ 2018, ᐊᐅᓚᑦᓯᔩᑦ ᑲᑎᒪᔨᕋᓛᑦ ᐱᖁᔨᕗᖔᕈᑎᒥᒃ ᑲᔪᓯᑎᑦᑎᓚᐅᖅᑐᑦ ᑕᐃᑲᓂ ᑲᑎᒪᓪᓗᑎᒃ ᑐᓂᓯᔪᒪᓪᓗᑎᒃ $1,000,000 ᑖᒃᑯᓄᖓ 

ᐅᖂᑕᖅ ᑲᑐᔾᔨᖃᑎᒌᖏᑦ ᐊᑭᑐᔪᒥᒃ ᓂᐅᕕᕐᓂᐊᕐᒪᑕ ᓄᑖᒥᒃ ᐊᖕᖏᕋᕆᔭᐅᓂᐊᖅᑐᒥᒃ ᐊᖕᖑᑎᓄᑦ. ᐅᓇ ᑐᓂᔭᐅᔪᖅ ᒪᓕᒋᐊᖃᖅᑎᑦᑎᓪᓗᓂ 

ᐅᖂᑕᒃᑯᑦ ᑎᑭᐅᑎᓗᒋᑦ ᑎᓴᒪᑦ:

• ᐱᑕᖃᐃᓐᓇᕐᓂᐊᖅᑐᒥᒃ ᐊᑯᓂᐅᔪᒃᑯᑦ ᐊᑐᖅᑕᐅᔪᓐᓇᕐᓗᓂ ᐊᑑᑎᖃᑦᑎᐊᕐᓗᓂ ᐃᒡᓗ

• ᑐᓂᓯᒪᓗᒋᑦ ᓇᒻᒪᒃᑐᓂᒃ ᓴᓇᖃᑦᑕᕐᓂᐊᖅᑕᖏᓐᓂᒃ ᐸᕐᓇᐅᑎᑦ ᐱᓕᕆᐊᒃᓴᒧᑦ

• ᐱᑕᖃᐃᓐᓇᕐᓂᐊᖅᑐᒥᒃ ᑮᓇᐅᔭᖃᒃᓴᓕᐅᕈᑎᒃᓴᖃᕐᓗᑎᒃ ᐅᖓᑖᓄᑦ 50% ᑐᒃᓯᕋᖅᑕᐅᔪᖅ ᑕᐃᒪᓐᓇᐃᔭᕆᐊᖃᖅᑎᑕᐅᔪᓄᑦ

• ᐱᑕᖃᐃᓐᓇᕐᓂᐊᖅᑐᒥᒃ ᑲᔪᓯᓗᓂ ᐊᐅᓚᑦᑎᔾᔪᑕᐅᓂᐊᖅᑐᓄᑦ ᑮᓇᐅᔭᒃᓴᖅ ᐊᖕᖏᖅᓯᒪᔭᒥᖕᓄᑦ ᑎᑭᓪᓗᒍ ᐱᖓᓱᓄᑦ ᐅᑭᐅᓄᑦ 

ᐱᓕᕆᐊᖑᔪᖅ.

ᐊᖕᖏᖅᑕᐅᓂᖓ

ᐃᑲᔫᓯᐊᒃᓴᐃᑦ ᑮᓇᐅᔭᒃᓴᐃᑦ ᑲᑎᒪᔨᕋᓛᖏᑦ ᕿᒥᕐᕈᐊᕋᒥᒃ ᐅᖂᑕᖅ ᑐᒃᓯᕋᐅᑎᖓᓂ ᑕᐃᑲᓂ ᑲᑎᒪᓪᓗᑎᒃ ᔪᓚᐃ 2018 ᐊᒻᒪᓗ 

ᐊᑐᓕᖅᑎᑕᐅᖁᔨᓚᐅᖅᑐᑦ ᐅᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖕᖏᕐᓗᑎᒃ  ᑖᑉᓱᒥᖓ. ᐅᓇ ᐱᓕᕆᑎᑦᑎᔾᔪᑕᐅᔪᓄᑦ ᐊᐅᓚᑦᓯᔨᖓ 

ᓴᓇᖃᑎᖃᕐᓗᓂ ᐅᖂᑕᖅ ᑭᒡᒐᖅᑐᕐᓗᒋᑦ ᑐᓴᕐᓂᐊᕐᒪᑕ ᐋᕿᑦᑎᐊᖅᓯᒪᓂᐊᕐᒪᑕ ᒪᓕᒋᐊᖃᖅᑐᑦ. ᑕᐃᒪᓗ ᓈᒻᒪᒋᔭᐅᓕᕈᑎᒃ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᐊᒻᒪᓗ ᐅᖂᑕᖅ ᐊᑎᓕᐅᕐᓗᒍ ᑖᓐᓇ ᑮᓇᐅᔭᒃᓴᒧᑦ ᐊᖕᖏᖃᑎᒌᒍᑎ ᐊᒻᒪᓗ ᑐᓂᓗᒍ ᓯᒃᑭ ᑮᓇᐅᔭᒃᓴᖅ $1,000,000 ᓯᑎ ᐃᖃᓗᐃᑦ 

ᐸᐸᑦᓯᔨᒋᔭᐅᔪᑦ ᐅᖂᑕᖅ ᑭᓯᐊᓂ ᓂᐅᕕᑦᑕᐅᔭᕇᖅᐸᑦ ᐃᒡᓗ 1077 ᐊᒻᒪᓗ 1079.   

17ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ





2017-2018 ᐃᑲᔫᑎᒃᓴᖅ ᑮᓇᐅᔭᒃᓴᖅ ᑮᓇᐅᔭᓕᕆᔾᔪᑕᐅᔪᑦ ᐅᓂᒃᑳᖓ ᑎᑎᕋᖅᑕᐅᔪᖅ CIBC ᒍᑦ ᑯᓚᓐᑎ, ᕈᓘ ᖃᑭᒐᓱᐊᖅᑎᑦ ᑎᒥᖓ. ᐆᒪ CIBC 

ᒍᑦ ᑯᓚᓐᑎ ᐊᕐᕌᒍᑕᒫᖅᓯᐅᑎ ᐅᓂᒃᑳᖓ ᑖᒪᑐᒧᖓ ᐱᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔫᑎᒃᓴᑦ ᑮᓇᐅᔭᑦ ᐱᔾᔪᑎᒋᓪᓗᒍ ᐃᑲᔫᑎᒃᓴᖅ 

ᑮᓇᐅᔭᖅ ᖃᕿᑎᑕᐅᓗᑎᒃ ᑕᐃᑲᖓᓂ ᒫᑦᓯ 31, 2018 ᐊᒻᒪᓗ ᑎᑎᕋᖅᑕᐅᓪᓗᓂ ᒪᓕᒡᖢᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔫᑎᒃᓴᑦ ᑮᓇᐅᔭᑦ 

ᐊᐅᓚᑦᑎᔾᔪᑕᐅᓂᐊᖅᑐᓄᑦ ᐱᐅᓯᕆᓂᐊᖅᑕᖏᑦ ᐅᓪᓗᖃᖅᑐᖅ ᒪᐃ 16, 2017.   

ᐅᑯᐊ ᐊᑖᓂ ᓇᐃᓈᖅᓯᒪᓪᓗᑎᒃ ᑎᑎᕋᖅᓯᒪᔭᖓ ᐆᒪ CIBC ᒍᑦ ᑯᓚᓐᑎ ᐊᕐᕌᒍᑕᒫᖅᓯᐅᑎ ᐅᓂᒃᑳᖓ ᑖᒪᑐᒧᖓ ᐱᓯᒪᔪᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᐃᑲᔫᑎᒃᓴᑦ ᑮᓇᐅᔭᑦ 

ᖃᐅᔨᒪᓂᐊᖅᐳᓯ: ᕈᓘ ᖃᑭᒐᓱᐊᖅᑎᑦ ᑎᒥᖓ ᖃᑭᔾᔪᑕᐅᒐᓱᐊᕈᒪᔪᓂᒃ ᐅᖃᐅᔾᔪᐃᔨᐅᔪᑦ ᐃᓚᒌᓕᓚᐅᖅᑐᑦ ᐱᒋᐊᕈᑎᒋᓪᓗᒍ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᐃᑲᔫᑎᒃᓴᑦ ᑮᓇᐅᔭᑦ ᑕᐃᑲᓂ 10/17/2017 ᓯᕗᓪᓕᖅ ᑮᓇᐅᔭᒃᑯᕕᖓ ᐃᓗᓪᓕᖅᑕᐅᑎᓪᓗᒍ. 

ᑐᑭᓕᐅᕈᑕᐅᕙᓪᓕᐊᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔫᑎᒃᓴᑦ ᑮᓇᐅᔭᑦ

ᑐᑭᓕᐅᕈᑕᐅᕙᓪᓕᐊᔪᑦ ᐃᑲᔫᑎᒃᓴᑦ ᑮᓇᐅᔭᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᒪᓐᓇᐅᔪᑦ:

• ᓄᖑᔭᐃᑦᓯᐊᕐᓗᒍ ᐊᑭᑐᔪᖓ ᐃᑲᔫᑎᒃᓴᑦ ᑮᓇᐅᔭᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐋᕿᑦᑎᐊᖅᓯᒪᖁᓪᓗᒋᑦ ᐊᔾᔨᐅᓐᖏᑦᑑᔪ 

ᐃᓅᓯᓕᕆᓂᖅ ᐊᒻᒪᓗ ᑐᓐᖓᔾᔪᑕᐅᔪᑦ ᐃᓄᖕᓄᑦ.  

• ᐱᓯᒪᓗᑎᒃ ᐃᑲᔫᑎᒃᓴᑦ ᑮᓇᐅᔭᑦ ᓇᓗᓇᐃᖅᑕᐅᓯᒪᔪᑎᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑮᓇᐅᔭᐃᑦ ᐃᓯᖅᑐᑦ ᐊᑐᐊᒐᕐᒥᔭ

• ᐊᑭᓕᐅᑕᐅᓗᓂ ᐊᕐᕌᒍᑕᒫᖅᓯᐅᑎᑦ ᐊᐅᓚᑕᐅᓂᖓ ᐊᑭᖏ ᐃᑲᔫᑎᒃᓴᑦ ᑮᓇᐅᔭᑦ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔫᑎᒃᓴᑦ ᑮᓇᐅᔭᒃᓴᖅ ᐅᑎᖅᑐᖅ ᑐᑭᓕᐅᕈᑕᐅᕙᓪᓕᐊᔪᖅ:

ᐱᑎᑕᐅᓗᑎᒃ ᐊᕐᕌᒍᓕᒫᑰᖓᔪᖅ ᑲᑎᓪᓗᒋᑦ ᐅᑎᖅᑐᑦ ᐅᑎᖅᑐᖅ (ᓄᖃᖓᔪᑦ ᐊᑭᑐᔪᓂᒃ ᐊᑭᑦᑐᖅᐸᓪᓕᐊᔪᖅ) 4%-ᒥᒃ ᑎᑭᐅᑎᒥᐊᕐᒪᑦ ᐃᑲᔫᑎᒃᓴᑦ 

ᑮᓇᐅᔭᒃᓴᖅ ᑐᕌᖅᑕᖓᓄᑦ ᓇᓗᓇᐃᔭᖅᓯᒪᔪᖅ ᐃᓚᖓ 15 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᓯᑦᑐᓄᑦ ᑮᓇᐅᔭᓄᑦ ᐊᑐᐊᒐᖅ. 

2017-18 ᑮᓇᐅᔭᓕᕆᔾᔪᑕᐅᔪᑦ 
ᐅᓂᒃᑳᖏᑦ

19ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 2017-18 ᐃᑲᔫᓯᐊᒃᓴᓄᑦ ᑮᓇᐅᔭᖏᑕ ᒥᒃᓵᓄᑦ ᐅᓂᒃᑳᑦ



ᐱᖁᑎᑦ ᓴᓂᖅᕙᒃᑕᐅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔫᑎᒃᓴᑦ 
ᑮᓇᐅᔭᒃᓴᖓ ᑕᐃᑲᓂ ᒫᑦᓯ 31, 2018

ᐅᑯᐊ ᐱᓕᕆᔾᔪᑎᒋᔭᕗᑦ ᐱᖁᑎᑦ ᓴᓂᖅᕙᒃᑕᐅᓯᒪᔪᓂᑦ ᑕᐃᑲᓂ ᒫᑦᓯ 31, 2018 ᒪᓕᒃᑐᑦ ᑕᒪᐃᓐᓂᑦ ᖃᑭᒐᓱᐊᕈᑎᑦ ᐊᑐᐊᒐᖅ ᐅᖃᖅᓯᒪᔪᖅ. ᐅᑯᐊ 

ᓇᖕᒥᓂᖃᖅᑐᑦ ᐱᖁᑎᖏ ᑲᑎᖓᐅᖅᑐᖅ ᐊᕐᕌᒍ ᐃᓱᓕᑎᓪᓗᒍ ᐃᒪᓐᓇᐅᓚᐅᖅᑐᖅ:

ᑭᓲᓂᖓ ᐳᓴᑎᖓ ᖃᓅᑎᒋᓂᖓᒍᑦ

ᑳᓯ ᐊᒻᒪᓗ ᕿᓚᒻᒥᐅᔪᒃᑯᑦ ᖃᑭᔾᔪᑎᒃᓴᐃᑦ - ᑲᓇᑕ ᐊᒻᒪᓗ ᔪᓇᐃᑎᑦ ᓯᑕᐃᑦᔅ 44%

ᐊᓯᕈᖅᑕᓐᖏᑦᑐᑦ ᑮᓇᐅᔭᒃᓴᐃᑦ ᑲᓇᑕ/ᔪᓇᐃᑎᑦ ᓯᑕᐃᑦᔅ/ᐊᔪᖅᑐᓪᓗ 39%

ᐊᓯᕈᖅᑕᓐᖏᑦᑐᑦ ᑮᓇᐅᔭᒃᓴᐃᑦ - ᓂᐅᕐᕈᓯᕆᔾᒧᑕᐅᕙᓪᓕᐊᔪᑦ 2%

ᐊᓯᕈᖅᑕᓐᖏᑦᑐᑦ ᑮᓇᐅᔭᒃᓴᐃᑦ - ᐊᑭᑐᔪ ᐅᒡᕙᓘᓐᓃᑦ ᑮᓇᐅᔭᕈᕈᓐᓇᖅᑐᑦ ᕿᑲᖅᑎᓯᐅᑎᑦ 1%

ᐊᑭᑐᑎᒋᓂᖏᑦ ᓇᖕᒥᓂᖃᖃᑕᐅᔾᔪᑎᓂᑦ – ᑲᓇᑕ 10%

ᐊᑭᑐᑎᒋᓂᖏᑦ ᓇᖕᒥᓂᖃᖃᑕᐅᔾᔪᑎᓂᑦ - ᔪᓇᐃᑎᑦ ᓯᑕᐃᑦᔅ 2%

ᐊᑭᑐᑎᒋᓂᖏᑦ ᓇᖕᒥᓂᖃᖃᑕᐅᔾᔪᑎᓂᑦ - ᓄᓇᕐᔪᐊᒥ ᐊᔪᓕᖅᓯᒪᔪᓄᑦ 2%

ᐊᓯᖏᑦ ᐱᖁᑎᑦ 0%

100%

44% 39%

2%1%10%2%2%

ᐱᕈᖅᑎᑕᐅᔪᑦ ᑮᓇᐅᔭᐃᑦ ᑕᒪᑐᒧᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔫᑎᒃᓴᑦ ᑮᓇᐅᔭᒃᓴᖏᑦ 
ᑕᐃᑲᓂ ᒫᑦᓯ 31, 2018

ᓇᖕᒥᓂᖁᑎᖃᖅᑐᑦ ᐊᑭᑐᑎᒋᓂᖏ ᑕᐃᑲᓂ ᒫᑦᓯ 31, 2018

ᐱᕈᖅᑎᑕᐅᔪᑦ ᑮᓇᐅᔭᒃᓴᑦ

ᑲᑎᓪᓗᒋᑦ ᕿᑐᕐᖏᐊᖏᓐᓄᑦ $110,221.72

ᑲᑎᓪᓗᒋᑦ ᑮᓇᐅᔭᓕᐊᖏᑦ $235,769.94

ᑲᑎᓪᓗᒋᑦ ᑮᓇᐅᔭᒃᓴᖏᑦ $345,991.66

ᑮᓇᐅᔭᒃᑯᕕᖓᓄᑦ ᐴᖅᑕᐅᓪᓗᓂ 10/17/2017 $34,990,824.00

ᐊᑭᑐᑎᒋᓂᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᑲᔫᑎᒃᓴᑦ ᑮᓇᐅᔭᐃᑦ ᑕᐃᑲᒥ 03/31/2018 $34,818,257.00

ᖃᐅᔨᒪᓂᐊᖅᐳᓯ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔫᑎᒃᓴᑦ ᑮᓇᐅᔭᒃᓴᖏᑦ ᖃᑭᔾᔪᑎᒃᓴᖏᓐᓄᑦ ᐋᕿᒃᓯᒪᔾᔪᑎᒃᓴᐃᑦ ᑖᒃᑯᑎᒍᑦ ᕈᓘ ᖃᑭᒐᓱᐊᖅᑎᑦ 

ᑎᒥᖓ ᐱᒋᐊᓚᐅᖅᑐᖅ 10/17ᔭ2017. ᐱᕈᖅᑎᑕᐅᔪᓐᓇᖅᑐᑦ ᑮᓇᐅᔭᐃᑦ ᑭᓯᐊᓂ ᐴᖅᓯᒪᒍᑎᒃ ᖃᓂᒋᔮᓂ 5 ᑕᖀᑦ ᐱᔭᕇᖅᐸᑦ ᐱᒋᐊᕈᑎᒃᓴᓄᑦ 

ᑮᓇᐅᔭᒃᑯᕕᖓᓄᑦ ᐴᖅᑕᐅᓯᒪᔪᖅ

ᐊᐅᓚᑦᓯᔨ ᐅᖃᐅᓯᒃᓴᖏᑦ ᐊᕐᕌᒍᖓᑦ ᐃᓱᓕᑎᓪᓗᒍ 31, 2018

ᓇᓗᓇᐃᑦᑎᐊᖅᐳᒍ ᑕᐃᑲᓂ ᐱᒋᐊᖅᖢᓂ ᒫᑦᓯ 31, 2018, ᐅᓇ ᐃᑲᔫᑎᒃᓴᖅ ᑮᓇᐅᔭᒃᓴᖓ ᐊᐅᓚᑦᓯᔪᑦ 100% ᒪᓕᑦᑎᐊᖅᑐᖅ ᐊᑐᕆᐊᖃᖅᑐᓂᒃ 

ᖃᑭᓇᓱᐊᕈᑎᓄᑦ ᐊᑐᐊᒐᕐᒥᒃ ᐅᖃᖅᓯᒪᔪᓂᑦ ᐊᒻᒪᓗ ᐊᑐᖅᓯᑦᑎᐊᖅᑐᑦ ᑲᔪᓯᔪᒥᒃ ᖃᑭᒐᓱᐊᕈᑕᐅᔪᑦ ᐋᕿᒃᓯᒪᔾᔪᑎᖓᓂᒃ. ᒪᓕᑦᑎᐊᖏᓐᓇᖅᑐᖅ 

ᐋᕿᑦᑎᐊᖅᓯᒪᓗᓂ ᐊᑯᓂᐅᔪᒃᑯᑦ ᓴᐳᓐᓂᐊᕈᑕᐅᔪᑦ ᐊᐅᓪᓗᑎᔪᑦ ᑐᕌᖅᑕᖓᓐᓂᒃ ᑮᓇᐅᔭᖃᕐᑎᑦᑎᔾᔪᑕᐅᓂᐊᕐᓗᓂ ᐊᕐᕌᒍᑕᒫᑦ ᐅᑎᕐᕕᐅᕙᒡᓗᓂ 4%.

ᐱᓕᕆᐊᒃᓴᕆᓐᖏᑕᖓ: ᕈᓘ ᖃᑭᒐᓱᐊᖅᑎᑦ ᑎᒥᖓ ᐅᖃᐅᔾᔪᐃᔨᐅᔪᑦ ᐱᓇᓱᐊᖃᑎᒌᑦ ᑖᓐᓇᓗ CIBC ᒍᑦ ᑯᓚᓐᑎ ᐃᒻᒪᑕᓐ, ᐊᐃᐳᑕ. ᐅᑯᐊ ᑕᐅᑦᑐᖏᑦ 

ᕈᓘ ᖃᑭᒐᓱᐊᖅᑎᑦ ᐊᑑᑎᖃᓗᐊᓐᖏᑦᑐᑦ ᑖᒃᑯᐊ ᑕᐅᑦᑐᖏᓐᓂᑦ CIBC ᓄᓇᕐᔪᐊᒥ ᓂᐅᕐᕈᓯᕆᓂᖓᑦ.

facebook.com/QikiqtaniInuit

twitter.com/Qikiqtani_Inuit

instagram.com/Qikiqtani_Inuit

ᑐᕌᕈᑎᕗᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᐃᒡᓗᕗᑦ, ᖁᓕᓕᕇᑦ ᐊᑯᓐᓂᖏᓐᓂᒃ

ᑎᑎᖅᑲᒃᑯᕕᒃ 1340

ᐃᖃᓗᐃᑦ, ᓄᓇᕗᑦ 

X0A 0H0

867-975-8400

1-800-667-2742

info@qia.ca

www.qia.ca




